
Cynhaliwyd  cyfarfod  o  Gymdeithas 
Owain Glyndŵr yng Nghlwb y Bont ar 
ddechrau mis Mawrth. Roedd y cyfarfod 
o bwys i’r ddau fudiad oherwydd mbod 
Clwb y Bont yn awyddus  i hybu Hanes 
Cymru a Chymreictod ym Mhontypridd 
ac mae Cymdeithas Owain Glyndŵr am 
ledaenu'r wybodaeth  a  dealltwriaeth  o’r 
effaith y cafodd ac mae’n parhau  i gael 
ar ein bywydau. 
Roedd  y  cyfarfod,  yr  ail  i’w  gynnal 

yng  Nghlwb  y  Bont,  yn  llwyddiannus 
iawn er gwaetha’r tywydd. Ffurfiwyd  y 
gymdeithas  yn  1996  gan Adrien  Jones, 
Llandeilo,  Llywydd,  ac  fe’i  cadeiriwyd 
gan Lloyd James, San Clêr. Mae e wedi 
gweithio’n  galed  dros  y  blynyddoedd 
diwethaf  i  ledaenu  gwybodaeth  i  bob 
cwr o Gymru am arwyddocâd  Owain. 
Bydd Lloyd James, Cadeirydd, yn dod 

i  Ganolfan  Hanesyddol 
Pontypridd  i  roi  sgwrs 
am  fywyd  ac  amser 
Owain Glyndwr ar ddydd 
Mercher,  7  Ebrill  am 
7.30. 
Ymh l i t h   gwa i t h 

l l w y d d i a n n u s   y 
G ym d e i t h a s   m a e 
dadorchuddio  cerflun  o 
Owain yng Nghorwen ac 
un ym Machynlleth. Mae 
llawer  mwy  o  waith  i’w 
wneud  gan  gynnwys 

Dyma  lun  rhai  o’r  aelodau  yn  plannu 
coeden  yn  Nhonysguboriau,  fore  dydd 
Mawrth, Mawrth 16eg.  Mae’n ymgyrch 
Merched y Wawr yn genedlaethol eleni, 
i  blannu  coed.  Dwy  gangen  yn 
Rhanbarth  y  De­ddwyrain  sydd  wedi 
gwneud  yn  barod,  sef  y  Bontfaen  a 
Thonysguboriau.    Mae  sawl  cangen  yn 
chwilio am le addas i blannu coed yn eu 
hardaloedd.  Mae’r Rhanbarth wedi bod 
yn  rhan  o  ymgyrch Merched  y Wawr  i 
gael  coed  wedi’u  plannu  yng  Nglyn 
Ebwy  i  ddathlu  dyfodiad  yr  Eisteddfod 
Genedlaethol  i’r  fro.  Bydd  pedair 
bedwen arian yn cael eu plannu yno cyn 
bo hir, ar safle’r Eisteddfod. 

Parhad ar dudalen 12 

Cafodd  gweithgareddau  eu  cynnal  ar 
draws  Cymru  i  ddathlu  Dydd  Gŵyl 
Dewi  2010.  Yng  Nghaerdydd  eleni 
blodeuodd  Gorymdaith  Genedlaethol 
Dydd  Gŵyl  Dewi  yn  fwy  lliwgar  a 
bywiog  nag  erioed.  Eleni  oedd  y 
seithfed  tro  i’r  orymdaith  gael  ei 
chynnal. 
Am  y  tro  cyntaf  aeth  cynrychiolaeth 

gref  o  Ysgol  Gyfun  Garth  Olwg  i 
fwynhau’r  orymdaith  ac  i  ddathlu  dydd 
ein  nawdd  Sant.    Yn  eu  plith  roedd 
aelodau’r  Cynghorau  Blwyddyn  a’r 
Chyngor  Ysgol,  aelodau  o  dimau  pêl­ 
rwyd Blynyddoedd 8 a 9,  tîm pêl­droed 
Blwyddyn 8 yn ogystal â thim rybgi Bl 
9.  Cafodd pawb ddiwrnod wrth eu bodd 
yn dilyn baner yr ysgol. 
Roedd Mr Urdd yn rhan o’r orymdaith 

hefyd  ac  fe  aeth  am  dro  o  gwmpas  y 
dref  i  gwrdd  â  phlant  o  bob  oed  ac  i 
hysbysebu’r  diwrnod  gydag  Eleri  Mai 
Thomas,  Swyddog  Datblygu  Ieuenctid 
Urdd  Gobaith  Cymru  yma  yng  Ngarth 
Olwg. Mae’r orymdaith yn ffordd wych 
i    bobl  ifanc  gymryd  rhan  i  ddathlu  eu 
hetifeddiaeth.    Nod  y  diwrnod  oedd 
dathlu  ein  Cymreictod  mewn  ffordd 
oedd  yn  llawn  egni  a  chyffro  –  ac  mi 
wnaeth  hynny  yn  sicr!    Roedd  yr 
Orymdaith  wedi  cael  ei  chefnogi  gan 
Gyngor  Caerdydd  a  Llywodraeth 
Cynulliad  Cymru.    Roedd  yn  wych 
gweld cymaint o bobl yn cymryd rhan a 
chlywed  yr  iaith  Gymraeg  yn  cael  ei 
siarad ar strydoedd ein prif ddinas. 

Hannah Griffith, 
Blwyddyn 13. 

Merched y Wawr Tonysguboriau Gorymdaith Dydd Gŵyl Dewi 

sefydlu  lleoliadau  rhai  o  feysydd 
brwydrau Cymru megis Pileth. 
Gallwch gael rhagor o wybodaeth oddi 

wrth  yr  Ysgrifennydd  Aelodaeth: 
Michael  Elfed  Williams,  Bryn  Celyn, 
Batcombe. Dorset. DT2 7BG. 

Cymdeithas Owain 
Glyndwr

GOLYGYDD 
Penri Williams 
029 20890040 

HYSBYSEBION 
David Knight 029 20891353 

CYHOEDDUSRWYDD 
Colin Williams 
029 20890979 

CLWB Y 
DWRLYN 

Nabod y Fro 
Taith gerdded gyda Don Llewellyn 

Dydd Sul 25 Ebrill 
2.00yp  o Neuadd Pentyrch 

Gwybodaeth bellach: 
029 20892038 

Cangen y Garth 

Adweitheg 
gyda Gwenan Rosser 

Yng Nghanolfan Garth Olwg 
am 8.00yh 

Nos Fercher 14 Ebrill 
Am ragor o fanylion, 

ffoniwch:  029 20892830 

Clwb Llyfrau 
Mwynhau  darllen?  Dewch  i  gyfarfod 
lansio  clwb  llyfrau  yng  Nghlwb  y  Bont 
nos Fawrth, Ebrill20 fed am 7.30 p.m. Os 
na  fedrwch  ddod  y  noson  honno 
gadewch  wybod  i  Jayne  Rees  bod 
diddordeb gennych. 

Merched y Wawr 
Diolch  o  galon  i  griw  Côr  y  Cwm  am 
noson  ardderchog  o  adloniant    ym  mis 
Mawrth.  Fe  ddaeth  nifer  o  rieni  a 
ffrindiau  yn  ogystal  ag  aelodau  o 
Ferched  y  Wawr  i  fwynhau’r  arlwy 
arbennig o safonol gan y bobol ifanc. 
Ni  fydd  cyfarfod  o’r  Gangen  ym  mis 
Ebrill. 
Ar nos Iau 13eg o Fai fe fydd Mr Cyril 

Evans  yn  dod  i  son  am  gasglu  hen 
greiriau.  Croeso  cynnes  i  bawb  yn  y 
YMCA am 7.30 

Bedydd 
Yng  Nghapel  Sardis  ym  mis  Mawrth 
bedyddiwyd  Steffan  Teifi,  mab  Tom  a 
Siwan Rainsbury. 

Croeso mawr! 
Deuddydd cyn y bedydd fe gyrhaeddodd 
cefnder  bach  newydd  i  Steffan  sef 
Wiliam Cadogan ­ mab cyntaf  i Kate ac 
Emyr  Wyn  Francis.  Llongyfarchiadau 
iddyn  nhw  ac  i  mam­gu  a  thad­cu 
Graigwen, Margaret a Dave. 

Ymddeoliad 
Dymuniadau  gorau  i  Maralyn 
Tomlinson,  Y  Ddraenen Wen  wrth  iddi 
ymddeol  fel  pennaeth  Ysgol  Gynradd 
Garth Olwg cyn y Pasg. 

Cyfarfod Annisgwyl. 
Buodd  Côr  Godre’r  Garth  yn  ffodus 
unwaith  eto  i  ganu  yn  Stadiwm  y 
Mileniwm  cyn  gêm  ryngwladol.  Yn 
ymuno â nhw cyn gêm Cymru v Ffrainc 
roedd  côr  cymysg  o  Gymry  Llundain. 
Wrth  ymgynnull  yn  y  twnnel  gyda’r 
band  fe  ddaeth  aelod  o  gôr  Llundain  i 
gwrdd  a  wyneb  cyfarwydd  sef  ei 
athrawes dosbarth meithrin o Ysgol Pont 
Sïon  Norton!  Doedd  Jayne  Rees  heb 
weld  Saul  Aderyn  Dixon  ers  bron  25 
mlynedd. 
Mae  Saul  bellach  wedi  ymgartrefu  yn 

Llundain gyda’i wraig a dau o blant. Ar 
ôl gadael Rhydfelen aeth Saul i goleg yn 
Llundain  lle  graddiodd  mewn  bioleg  ac 
ar  hyn  o  bryd mae’n  gweithio  ym  myd 
safoni  bwyd.  Mae  e  wrth  ei  fodd  yn 
darllen Tafod Elái ar y we bob mis! 

(Llun tudalen 4) 

Côr Godre’r Garth 
yn cyflwyno 

GORFFENNWYD 
Cantata’r Pasg i Gôr 
a Cherddorfa Siambr 

gan  Eilir Owen­Griffiths 

UNAWDWYR 
Iesu :: Robin Lyn 

Mair :: Melissa Henry 
Pilat :: Hedd Owen Griffiths 

Jwdas :: Llew Davies 
Pedr :: Ifan Gwilym­Jones 
Llefarydd :: Catrin Heledd 

TABERNACL, EFAIL ISAF 
7:30pm, NOS SUL 25 Ebrill 2010 

Tocynnau: £7 / £5 

www.corgodrergarth.com

Ysgol 
Gynradd 

Gymunedol 
Gymraeg 
Llantrisant 

TONYREFAIL 
Gohebydd Lleol: 
Helen Prosser 

671577 

Cafodd  cwmni,  sydd  wedi  ei  leoli  yn 
Nhrefforest  ac  sy’n  helpu  i  chwilio 
swyddi  ar  gyfer  siaradwyr  Cymraeg  ei 
wobrwyo  am  ei   ddul l   busnes 
dwyieithog. 
Fe  dderbyniodd  y  cwmni  recriwtio 

Cymraeg arbenigol, Job Trac Cymru, yr 
anrhydedd uchaf yng nghategori Busnes 
Dwyieithog  y  Flwyddyn  fel  rhan  o 
Wobrau  Busnes  Blynyddol  Rhondda 
Cynon Taf  am  y  drydedd  flwyddyn  yn 
olynol  mewn  cydnabyddiaeth  o’i 
hymdrechion  i  hyrwyddo'r  defnydd  o’r 
iaith Gymraeg yn y gweithle. 
Crêd  Tracey  Williams,  y  Rheolydd 

Gyfarwyddydd,  a  sefydlodd  y  cwmni 
wedi  iddi  weld  bwlch  yn  y  farchnad 
recriwtio,  mai  cyfrinach  y  llwyddiant 
yw  gallu’r  cwmni  i  gynorthwyo 
cyflogwyr i ddod o hyd i weithwyr sy’n 
siarad Cymraeg o safon uchel. 
Dywedodd:  “Wedi  gweithio  fel 

rheolydd  Adnoddau  Dynol  i  nifer  o 
gwmnïau ar draws Cymru, sylweddolais 
yn gyflym fod  yna  fwlch amlwg rhwng 
y  nifer  o  swyddi  a  oedd  yn  dangos 
ffafriaeth  am  siaradwyr  Cymraeg  a’r 
ymgeiswyr hynny a oedd yn gallu siarad 
ac ysgrifennu Cymraeg yn rhugl. 
Yn awyddus  i  droi hyn mewn  i  gyfle 

busnes  llewyrchus,  sefydlodd  Mrs 
Williams,  sy’n  siaradwr Cymraeg  rhugl 
ei hun, Job Trac Cymru gyda’r syniad o 
greu  cwmni  recriwtio  siaradwyr 
Cymraeg  a  fyddai  nid  yn  unig  yn 
recriwtio ond hefyd yn gwirio siaradwyr 
Cymraeg yn llawn ar gyfer busnesau. 
O  fewn  tair  blynedd  o  sefydlu  Job 

Trac  Cymru  a  darparu  ymgeiswyr 
Cymraeg  eu  hiaith  ar  gyfer  dwsinau  o 
gwmniau  a  sefydliadau'r  sector 
cyhoeddus  ar  draws  Cymru,  cafodd  y 
cwmni ei gydnabod gan Wobrau Busnes 
Rhondda  Cynon  Taf  fel  enillydd  y 
categori  Busnes  Dwyiei thog  y 
Flwyddyn  2008.  Llwyddodd  Job  Trac 
Cymru i ail ennill y wobr yn 2009 ac eto 
nawr yn 2010. 
Ers sefydlu Job Trac Cymru, bachodd 

Mrs  Williams  ar  gyfle  busnes  arall  ar 
lein  sef  creu'r  wefan  safleswyddi.com. 

Mae  Safle  Swyddi  yn  gweithredu  fel 
gwefan gyflogaeth ryngweithiol ar gyfer 
siaradwyr  Cymraeg  sy’n  galluogi 
ymgeiswyr gael gwybodaeth am unrhyw 
swydd  wag  yn  y  Gymraeg  ac  yna  cael 
eu  cysylltu’n  uniongyrchol  gyda’r 
cyflogwr potensial trwy’r wefan. 
Mae  Safle  Swyddi  ar  hyn  o  bryd  yn 

denu  tua  15,000  o  ymwelwyr  y mis  ac 
wedi  arddangos mwy  na  600  o  swyddi 
gwag  o  leoliadau  dros  dro  i  swyddi 
mawreddog ar gyfer penseiri profiadol a 
rheolyddion  gyfarwyddwyr  ers  ei 
sefydlu. Mae Mrs Williams yn gobeithio 
y  bydd  ei  llwyddiant  hi  yn  ysbrydoli 
mwy  o  ymgeiswyr  a  busnesau  i 
hyrwyddo'r  defnydd  o’r  Gymraeg  o 
fewn yn ogystal â thu allan i’r gweithle. 
“Mae  astudiaethau  yn  dangos  fod  y 

rhai hynny sy’n deall mwy nag un iaith 
yn  fwy  tebygol  o  fedru  meddwl  yn 
hyblyg  a  chreadigol  ac  yn  medru 
cyfathrebu  gydag  ystod  ehangach  o 
bobl.  Gall  hyn  ond  bod  yn  beth  da 
mewn marchnad  fwy  cystadleuol  a  byd 
eang a dylai gael ei annog”. 

Bore Coffi 
Cynhaliwyd  bore  coffi  yn  ystafell 
gymunedol yr ysgol ar Chwefror 26ain. 
Estynwyd  croeso  i’r  cyhoedd  i  ymweld 
â’r  ysgol  i  flasu  bwydydd  a  diodydd  o 
gynnyrch  masnach  deg.    Gweithiodd 
aelodau  cyngor  yr  ysgol  yn  galed  yn 
darparu’r  bwyd  a’r  diodydd  ac  yn 
gwerthu  tocynnau  raffl  diri!    Roedd  yr 
ystafell  gymunedol  dan  ei  sang  gyda 
phawb yn mwynhau. 

Mascot Cymru 
Llongyfarchiadau mawr i Callaghan­Jac 
o  ddosbarth  8  am  arwain  tîm  rygbi 
Cymru  allan  i’r  cae  yn  erbyn  yr Alban 
yn  un  o  gemau’r  Chwe  Gwlad.    Bu’r 
gêm yn un cyffrous hyd at y  funud olaf 
ac  yn  sicr  roedd  Callaghan­Jac  wedi 
mwynhau pob munud o wylio’r gêm. 

Rygbi 
Llongyfarchiadau  i  dîm  rygbi’r  ysgol 
am  wneud  yn  arbennig  o  dda  mewn 
cystadleuaeth ar ddiwedd mis Chwefror. 
Llwyddwyd  i  ennill  dwy  gêm,  dod  yn 
gyfartal  yn  y  trydydd  ond  colli’r  gêm 
olaf.   Diolch yn fawr i Mr Williams am 
ei holl waith caled yn hyfforddi’r tîm. 

Gweithdai 
Bro Taf 

Llongyfarchiadau  i’r  holl  grwpiau  ac 
unigolion  a  fydd  yn  mynd  ymlaen  i 
gystadlu  yn  Eisteddfod  yr  Urdd  yn 
Llanerchaeron ar ddiwedd mis Mai. 
Bydd y Gweithdai hefyd yn brysur yn 

yr  Eisteddfod  Genedlaethol  eleni  –  yn 
perfformio yn Theatr Fach y Maes ac yn 
dawnsio  yn   Seremoni’r   Fedal 
Lenyddiaeth am y drydedd flwyddyn o’r 
bron. 

Pwyllgor  Codi  Arian  at  Ymchwil 
Cancr 
Llongyfarchiadau i’r pwyllgor bach ond 
gweithgar hwn a  gododd £6,000  dros  y 
flwyddyn ddiwethaf.   Bore coffi  fydd  y 
digwyddiad nesaf – ar Ebrill 23ain yn yr 
Eglwys  gymunedol  yn  Mill  Street. 
Dewch  i  fwynhau  a  chefnogi’r  achos 
pwysig hwn! 

Gwobr Driphlyg i gwmni 
recriwtio Cymraeg 

Eisteddfod Sir 
Llongyfarchiadau mawr iawn i bob un a 
gystadlodd  yn  yr  Eisteddfod  Sir  a 
gynhaliwyd  ym  Mhorthcawl.    Bu’n 
ddiwrnod hir o gystadlu gyda’r plant yn 
c ymr yd   r h an   mewn   p ym th eg 
cystadleuaeth!  Llwyddwyd  i  ennill  deg 
o’r  cystadlaethau  hyn,  felly  edrychwn 
ymlaen  at  fynd  i’r   Eisteddfod 
Genedlaeth ol!   Dyma  rest r   o’r 
cystadlaethau llwyddiannus: 
Ensemble Offerynnol Bl. 6 ac iau Carys 
Pritchard,  Alys  John  ac  Angharad 
Davies (Bl. 6).  Unawd Bl. 3 a 4 ­ Celyn 
Lewis (Bl. 4).  Unawd Piano Bl 6 ac iau 
­  Angharad Davies. Unawd Bl. 2 ac iau 
­ Luke James (Bl. 2). Llefaru Unigol Bl. 
2  ac  iau  ­  Dafydd  Veck  (Bl.  2). 
Ensemble  Lleisiol  Bl.  6  ac  iau.  Unawd 
Llinynnol Bl. 6 ac iau Angharad Davies 
(Bl.  6).    Deuawd Bl.6  ac  iau­  Carys 
Pritchard a Caitlin Jones.  Parti Deulais 
Côr Bl 6 ac iau ­ Côr yr Eisteddfod. 

Diwrnod Y Llyfr 
Daeth y plant  i’r ysgol wedi gwisgo  fel 
cymeriadau  o  bob  lliw  a  llun  ar 
Ddiwrnod  y  Llyfr.    Roedd  Mr  Drwg, 
Sali Mai,  Yr Hugan  Fach Goch  ac  hyd 
yn oed y ‘Mad Hatter’ o’r stori Alice in 
Wonderland’ wedi  ymweld  â’r  ysgol!!! 
Diolch  i  bob  un  am  eu  hymdrechion. 
Roeddech chi gyd yn edrych yn wych!

Lluniau Ysgol Castellau 

Jayne Rees yn cwrdd a'i 
chynddisgybl, Saul Aderyn Dixon, yn 
y twnel o dan Stadiwm y Mileniwm. 

Lydia Protheroe yn ennill y Gadair Y Tîm Rygbi 

Mrs Loreen Williams  Siân Muliro  Y bardd Kate Williams 

Ysgol Creigiau 

Heather Jones yn 
sôn am y 60’au 

Ymweliad â’r 
Pwll Mawr 

Dylan Adams yn creu 
cerddoriaeth

Ysgol 
Gymraeg 
Castellau 

‘mae gen ti ddewis…’ 
Mae gwasanaethau Cymraeg ar gael 

dros y ffôn, ar­lein, ar bapur 
a wyneb yn wyneb. 

Wrth ffonio, ysgrifennu at sefydliad 
neu ymweld â sefydliad, 
edrycha am y dewis iaith. 

Dewisa’r Gymraeg pan fydd ar gael 

Rho wybod i dy deulu a’th ffrindiau fod 
ganddyn nhw ddewis hefyd. 
www.dewis.org.uk 

Mae llawer o wasanaethau yn 
darparu llinellau ffôn Cymraeg. 
Ewch i www.cymorth.com 

Llongyfarchiadau. 
Enillodd  Lydia  Protheroe,  disgybl  ym 
Mlwyddyn 6 y gadair am ysgrifennu cerdd 
ar, ‘Y Gaeaf’. Diolch i Mrs Eifiona Hewitt 
am  feirniadu’r  cerddi  mor  drylwyr. 
Diolch  hefyd  i  Mrs  Delyth  Williams  am 
lywio’r  seremoni  ac  i  Mrs  Bethan 
Rowlands am drefnu’r ddawns flodau. 

Ymweliadau. 
Bu  llu  o  ymweliadau  yn  ystod  y  mis 
diwethaf.    Aeth  plant  Blwyddyn  3  i  Sain 
Ffagan  i  brofi  bywyd  yn  y  pentre’ 
Celtaidd.  Aeth disgyblion Blwyddyn 5 a 6 
i’r  Ganolfan  Gydol  Oes  i  weld  y  sioe, 
‘Walis’,  a  daeth  y  sioe,’  Castaway’,  i’r 
ysgol i ledaenu gwybodaeth am ail­gylchu 
a gofalu am ein byd. 
Fel  rhan  o  waith  y  tymor  aeth  plant 

Blwyddyn 1 a 2  i ganolfan drenau Arriva 
yn  Canton,  Caerdydd.  Diolch  iddynt  am 
baratoi  gweithdai  diddorol  a  symbylus. 
Roedd y plant, rhieni a’r athrawon wrth eu 
bodd. 
Diolch  i  ’Sioe  Rhys  Cycle’  am  ddod  i’r 
ysgol  i  atgyfnerthu’r  neges  am 
bwysigrwydd  ail­gylchu  ar  ddechrau 
wythnos o weithgareddau eco. 

Rygbi 
Colli bu hanes tîm rygbi’r ysgol yn erbyn 
ysgol Llantrisant  yn ddiweddar.   Daliwch 
ati. 

Eisteddfodau Cylch a Sir. 
Da  iawn  chi  blant  am  gystadlu mor  frwd 
yn  yr  Eisteddfod  Gylch  yn  y  Ddraenen 
Wen.    Enillodd  y  grŵp  dawnsio  disgo'r 
drydedd wobr, Katie Owen yn ail ­ unawd 
Blwyddyn 3  / 4. Enillodd Ethan Williams 
yn y gystadleuaeth canu unawd Blwyddyn 
5  /  6.    Llongyfarchiadau  felly  i  Ethan 
Williams  a  ddaeth  yn  drydedd  yn  yr 
Eisteddfod Sir ym Mhorthcawl yr wythnos 
ganlynol. 

Wythnos y Llyfr Mawrth 1­5 
Cafwyd wythnos brysur  yn  yr  ysgol wrth 
ddathlu  wythnos  y  llyfr  2010.    Daeth 
rhieni,  llywodraethwyr ac awduron  lleol  i 
gynnal sesiynau darllen a gweithdai yn yr 
ysgol. 
Diolch i Mrs. Loreen Williams am ddod 

i gynnal sesiynau gyda phlant Blwyddyn 1 
a 2 ac i Mr. Gareth F. Williams a ddaeth i 
siarad  am ei  lyfrau  gyda  phlant  yr Adran 
Iau. 
Daeth  plant  yr  ysgol  â  hen  lyfrau  i’w 

gwerthu mewn  ffair  lyfrau  er mwyn  codi 
arian  i  gefnogi’r  elusen  sydd  yn  prynu 
llyfrau  i  blant  yr Affrig.  Codwyd  £200 – 
Da iawn chi, blant. 
Diolch  hefyd  i  Siân Muliro  am  ddod  i 

siarad  â  phlant  blwyddyn 6  am  fywyd  ac 

ysgolion Kenya. 

Ymwelwyr ac ymweliadau. 
Croesawyd Kate Williams, bardd lleol, i’r 
ysgol  i gynnal gweithdai cyfansoddi gyda 
phlant  yr Adran  Iau  ar  y  thema,  'Spring’. 
Bu  ymweliadau  ar  ddiwedd  y  mis  hefyd 
i’r Amgueddfa  ym Mhontypridd ac  i Cog 
Moors.   Aeth plant Blwyddyn 4,5  a  6  i’r 
Parc  Treftadaeth  i  ddysgu  am  fywyd  y 
cartref yn oes Fictoria a bywyd plentyn yn 
gweithio o dan ddaear. 

Sioe Hetiau. 
Bydd plant Meithrin a Derbyn yr ysgol yn 
perfformio  nifer  o  ganeuon  a  cheisio 
gwisgo  eu  hetiau  Pasg  ar  ddiwedd  y 
tymor.  Pob hwyl iddynt. 

Eisteddfod yr Urdd 
Llongyfarchiadau  i  bawb  a  fu'n  cystadlu 
yn  yr  Eisteddfodau  Cylch  a'r  Sir  yn 
ddiweddar.  Llongyfarchiadau  arbennig  a 
dymuniadau gorau i Mabli Tudur a'r Grŵp 
Llefaru  ail  iaith  a  fydd  yn  cynrychioli'r 
ysgol yn y genedlaethol. Llongyfarchiadau 
hefyd  i'r  plant  hynny  a  fu'n  llwyddiannus 
yng  nghystadlaethau  celf  a  chrefft  yr 
Urdd  :  Cadi  a  Mali  Karroumi,  Dyfan  ac 
Osian  Lloyd  Owen  ac  Aliyah  Harvey. 
Aeth y pump i lawr i Ganolfan yr Urdd yn 
y Bae yn ddiweddar i gael eu gwobrwyo. 

Cafwyd  Eisteddfod  lwyddiannus  iawn  yn 
yr ysgol i ddathlu Gŵyl Dewi. Bu cystadlu 
brwd  rhwng  y  pedwar  tîm  ­  Collwyn, 
Gwrgant,  Iestyn  ac  Einion.  Roedd  y  sgôr 
yn  anhygoel  o  agos  rhwng  y  pedwar  tîm 
ond  yn  fuddugol  eleni,  o  bum  pwynt  a 
hanner  yn  unig,  oedd  Collwyn. 
Cyflwynwyd  y  tlws  i'r  capteiniaid,  Ethan 
Williams a Rebecca Evans gan ddwy gyn­ 
ddisgybl  oedd  ar  brofiad  gwaith  yn  yr 
ysgol  yr wythnos honno Megan Clements 
a Siriol Griffith. 

Ddydd  Gwener,  Mawrth  l9eg,  rhedodd 
dau gant o blant (ac ambell aelod dewr o'r 
staff)  filltir  yr  un  i  godi  arian  i  "Sports 
Relief".  Gofynnwyd  i  bawb  oedd  am 
gymryd  rhan  i  gyfrannu  £1  yr  un,  ac  o 
ganlyniad,  casglwyd  £200  i'r  elusen. 
Diolch i'r athletwyr brwdfrydig! 

Bu plant yr Adran Iau ar daith addysgiadol 
yn  ddiweddar  i'r  Pwll  Mawr,  Blaenafon. 
Aeth  pob  un  i  lawr  mewn  cawell  i 
ddyfnderoedd  y  ddaear  i  brofi  sut  fywyd 
oedd  hi  i  fod  yn  löwr  neu  yn  blentyn  yn 
gorfod  gweithio  yn  nhywyllwch  y  pwll 
glo.  Roedd  hi'n  ddiddorol  iawn  cael 
gwrando  ar  yr  arweinyddion  wrth  iddynt 

Rhieni dros 
Addysg Gymraeg 

Yn wyneb y bygythiad  i addysg ôl 16 yn 
RCT,  y  mae  cangen  o  RhAG  wedi’i 
sefydlu er mwyn brwydro dros le teilwng i 
addysg Gymraeg mewn unrhyw ad­drefnu 
fydd  yn  digwydd.  Proses  o  gasglu 
ffeithiau  a  siarad  â  chymaint  â  phosibl  o 
bobl  yw  hi  ar  hyn  o  bryd.  Fel  rhan  o’r 
broses  hon  y mae holiadur wedi mynd  at 
holl  ysgolion Cymraeg  yr  ardal  yn  gofyn 
am ffigurau yn yr ysgolion ar hyn o bryd, 
ond  hefyd  yn  holi  faint  o  blant  y 
gwrthodwyd lle iddynt dros y tair blynedd 
diwethaf.  Pe hoffech ymuno â’r pwyllgor 
neu  dderbyn  rhagor  o  wybodaeth,  yna 
anfonwch  e­bost  at  Helen  Prosser  – 
prosserh@btinternet.com. 

ein  tywys  o  dan  ddaear  gan  mai  cyn 
glowyr oedd pob un ohonynt. 

Fe dreuliodd Dylan Adams ddiwrnod gyda 
ni  yn  yr  Adran  Iau  yn  cynnal  gweithdai 
cyfansoddi.  Can  fod  y  plant  yn  astudio 
Bywyd y 60au a'r 80au, seiliwyd y gwaith 
cyfansoddi  ar  hanes  Tryweryn.  Erbyn 
diwedd  y  dydd  roedd  y  plant  wedi 
llwyddo  i  gyfansoddi,  perfformio  a 
recordio eu gwaith ar gryno ddisgiau. 

Fe  fuon  ni'n  ffodus  iawn  ddiwedd  tymor 
hefyd  i  gael  croesawu  Heather  Jones,  y 
gantores  enwog  i'r  ysgol.  Fe  gawson  ni 
wledd  yn  gwrando  arni'n  canu  nifer  o'i 
chaneuon  enwog  gan  gynnwys  "Colli 
Iaith".  Fe  siaradodd  hi'n  ddiddorol  iawn 
hefyd am ei chefndir ac  fe ddangosodd hi 
rhai  o'i  dillad  personol  hi  o'r  60au. Dyna 
beth oedd prynhawn difyr i gloi'r tymor.



6  Tafod Elái       Ebrill 2010 

LLANTRISANT 
GROESFAEN 

MEISGYN 
Gohebydd y Mis: 

Rhiannon a Geraint Price 

Priodas 
Ar Fawrth 13 fe briododd Mared Swain 
a  Gareth  Bryn  Evans  yng  ngoleudy 
Monk  Nash.  Bu’r  tywydd  yn  hynod  o 
braf  ac  ar  ôl  y  seremoni,  aeth  y 
gwesteion  i  ddathlu  ym  mwyty’r  ”Fig 
Tree”  ym  Mhenarth.    Ar  ôl  y  wledd, 
gollyngwyd llu o lanteri Thai a welwyd 
yn  hedfan  dros  y môr  ym Mhenarth. Y 
noson honno fe gynhaliwyd parti mawr i 
berthnasau  a  ffrindiau  yng  ngwesty’r 
Parc,  Caerdydd.  Dymunwn  bob 
hapusrwydd i’r pâr ifanc 

Dathlu penblwyddi 
Llongyfarchiadau  i  fam Dilwen  Davies, 
Elsie,  o  Borthyrhyd  a  fu’n  dathlu  ei 
phen­blwydd  yn  90  oed  ddydd  Sadwrn, 
Mawrth 13.  Cafodd Eric a Dilwen, Nia, 
Mike  a  Bethan  amser  bendigedig  gyda 
gweddill  y  teulu  yn  ciniawa  yn  y  “New 
Inn”  ym  Mhontyberem  ar  y  diwrnod 
hwnnw. 
Hefyd,  fe  wnaeth  Vera,  mam Marilyn 

Davies  o  Forest  Hills.  Tonysguboriau, 
ddathlu  yr  un  garreg  filltir  ychydig 
wythnosau  yn  ôl.  Mae’n  debyg    bod 
Vera  yn  dal  i  chwarae  golff!    Mae 
Marilyn  a’i  gwr  Keith  yn  teithio  i 
Awstralia cyn bo hir i ymweld ag un o’u 
meibion,  Owen,  a’i  wraig,  sydd  wedi 
byw  yno  am  ychydig  flynyddoedd 
bellach. Taith hwylus i chi 
Llongyfarchiadau i un arall, ychydig yn 

iau, sef Enid Hughes, a  fu’n dathlu pen­ 
blwydd  arbennig  y  mis  yma  yn  Efrog 
Newydd ac a gafodd amser wrth ei bodd 
yn blasu holl atyniadau’r Afal Mawr! 

Eisteddfodau’r Urdd 
Cafwyd Eisteddfod Gylch arbennig o dda 
yng  Nghanolfan  Hamdden  Llantrisant 
ddydd  Iau  Mawrth  11eg.  Bu’r  cystadlu 
yn  frwd  ac  fe  enillodd  Ysgol  Gymraeg 
Llantrisant  lu  o  wobrau.    Buont  yn 
llwyddiannus  iawn  yn  yr  Eisteddfod  Sir 
hefyd,  gyda  llawer  o  eitemau  yn  mynd 
ymlaen  i’r Genedlaethol,  a  fydd  yn cael 
ei  chynnal  yn  Llanerch  Aeron  eleni. 
Diolch  i  bawb  o  ysgolion  Llantrisant, 
Tonyrefail a Dolau a fu’n cystadlu ac yn 
hyfforddi’r  plant,  a  hwyl  fawr  i’r 
cystadleuwyr  buddugol  yn    Eisteddfod 
Genedlaethol yr Urdd 2010 

Hysbys 
Bydd  cyngerdd  yn  cael  ei  gynnal  yn 
Ysgol  Gymraeg  Llantrisant,  nos  Iau, 
Ebrill 22 i godi arian i gronfa Haiti. Bydd 

côr yr ysgol a Chôr Ieuenctid Llantrisant 
yn  diddanu’r  gynulleidfa,  gyda  rhai 
eitemau  gan  gôr  Merched  y  Garth. 
Dewch yn llu i gefnogi’r achos da yma. 

Tristwch 
Estynnwn  ein  cydymdeimlad  dwysaf  i 
Margaret  White  a’r  teulu,  ar  ôl  colli 
chwaer  Margaret,  Eirlys,  yn  sydyn  a 
hollol annisgwyl, ddydd Sul, Mawrth7ed. 
Ar y pryd, roedd Eirlys yn aros ar fferm 
y  teulu  yn  Sir  Fôn.  Fe  gynhaliwyd 
gwasanaeth  coffa  iddi  ym  mhentref 
Llanfechell, ac roedd gwasanaeth pellach 
yn  yr  Amlosgfa  yn  ardal  Caer,  ddydd 
Mercher  Mawrth  17eg  2010.  Rydym  i 
gyd yn meddwl amdanat Margaret. 

Cinio  Gŵyl  Dewi  Cymdeithas 
Gymraeg Llantrisant 
Nos Wener, Mawrth 5ed, fe aeth criw o’r 
Gymdeithas  Gymraeg  i  Fryn  Garw  i 
ddathlu diwrnod ein nawddsant. Cafwyd 
pryd o fwyd blasus tu hwnt a chwmni da. 
Cennard Davies oedd y siaradwr gwadd, 
a chawsom anerchiad difyr a diddorol ar 
ddiwedd y pryd bwyd. 
Diolch  i  Judith  a  John  Thomas  am 
drefnu’r noson arbennig. 

Trafnidiaeth 
Y  mis  diwethaf  fe  soniwyd  am  y 
cylchdro  newydd  ar  y  brif  heol  rhwng 
Llantrisant  a    Cross  Inn.  Wel  mae’r 
gwaith  wedi  ei  gwblhau  erbyn  hyn,  ac 
rydym  yn  mawr  obeithio  y  bydd  y 
llinellau a’r rhwystrau i arafu’r traffig yn 
gwneud  eu  gwaith,  ac  y  bydd  y  lle  yn 
fwy diogel i bawb. 

Llwyddiant Cerddorol 
Llongyfarchiadau  mawr  i  Megan 
Thomas ac Eleri Fowler ar basio arholiad 
piano gradd 3 gydag anrhydedd. 

Noson Gerddorol 
Cynhaliwyd  noson  gerddorol  gan 
grwpiau  llinynnol  Sir  Rh  C  T  yng 
Nghapel  Bethel,  Pontyclun,  nos  Fawrth 
Mawrth  23.    Roedd  yno  sawl  grŵp  yn 
perfformio  yn  unigol,  o’r  aelodau 
ieuengaf  i’r  rhai hynaf,  ac  ar ddiwedd  y 
gyngerdd  fe gyfunwyd  yr holl grwpiau i 
berfformio un darn “ Monster Tango”, o 

dan arweiniad Siân Jenkins sy’n gyfrifol 
am holl athrawon llinynnol y Sir. Roedd 
pob  disgybl  yn  mwynhau’r  profiad,  ac 
roedd y capel yn llawn o rieni a ffrindiau 
a ddaeth ynghyd i gefnogi’r plant. Roedd 
yr  elw  yn mynd at Apêl Haiti  ag elusen 
“A Reason to Hope” 

Ras i Begwn y De 
Mae  Mark  Morgan  o  Feisgyn  sydd  yn 
Swyddog  yn  y  Fyddin  wedi  cael  ei 
ddewis  fel  un  o  dri  mewn  tîm.  Fe  fydd 
deg tîm o dri yr un, o bob man yn y byd, 
gan gynnwys Norwy, De Affrica, Rwsia 
a Gogledd America. Mae’r ras yn cael ei 
chynnal  i  ddathlu  canmlwyddiant 
alldeithiau  Scott/Amunsden  i  Begwn  y 
De. Fe  fydd  y ras yn dechrau gyda chan 
milltir yn unig i gyfarwyddo â’r tywydd, 
o  ganolfan  y  Rwsiaid  yn  Novo  yn  yr 
Antarctic.  Ar  ôl  hyn,  bydd  y 
cystadleuwyr  yn hedfan  i Begwn  y De  i 
fan  dechrau’r  ras.    Bydd  yn  ras  o  440 
milltir. Bydd pob un yn cario ei  fwyd ei 
hun,  ac  offer,  ar  sled  fydd  yn pwyso 90 
kilo.  Bydd  rhaid  tynnu’r  pwysau  yma  i 
gyd yr holl ffordd.  Bydd y ras yn cael ei 
chynnal  yng  nghanol  mis  Rhagfyr  2011 
ac  fe  fydd  yn  cael  ei  ffilmio  ar  gyfer  y 
BBC a fydd yn gwneud cyfres o raglenni 
amdani. 
Mae  Mark  yn  gweithio  yn  yr  adran 

“Signals”  yn  y  fyddin.  Mae  wedi 
gweithio dros y byd i gyd, gan gynnwys 
De  America,  Affrica,  Brunei,  Irac  ag 
Afghanistan.  Mae  wedi  cwblhau  sawl 
cylchdaith  i  Norwy  ac  yn  ddiweddar 
enillodd ras “Yukon Arctic” fel un o bâr, 
yng  Nghanada.  Mae  wedi  rhedeg  sawl 
marathon  dros  y  blynyddoedd  gan 
gynnwys  Marathon  De  Sables.  Mae’n 
diddori  mewn  rygbi  yn ei amser sbâr ac 
yn astudio ar gyfer gradd yn y Gymraeg. 
Ei wraig yw Ceri, ac mae ganddynt ddau 
fab, Rhys a Gruffudd. 
Team Mercury  sy’n gyfrifol  am  y  ras, 

ac  yn ogystal  â chwilio am  noddwyr,  fe 
fyddant yn cefnogi dwy elusen, sef “Help 
for Heroes” a'r ABF sy’n cefnogi milwyr 
a’u teuluoedd pan fod angen. 

Gohebydd y mis nesaf ­ Elain Haf 
Ffôn: 01443 227671 
Ebost: elainaprys@btinternet.com

Menter Iaith Rhondda Cynon Taf 
Llawr Cyntaf, 9 Y Stryd Fawr, 

Pontypridd. CF37 1QJ 
01443 407570 

www.menteriaith.org 

Newyddion y 
Dysgwyr 

Cafwyd noson hyfryd i ddathlu Gŵyl Ddewi 
ac  roedd  bwyty  Coleg  Morgannwg  yn 
Rhydyfelin  yn  orlawn.  Roedd  y  myfyrwyr 
wedi darparu bwydlen arbennig  ar  ein  cyfer 
gyda  chig oen Cymreig yn brif gwrs.   Eleni 
daeth pobl  ifanc Adran Bro Taf  i’n diddanu 
ac  fe  gawson  ni  wledd  arall  o  ddawnsio 
gwerin  a  chanu.  Roedd  pawb  wedi  cael  eu 
swyno gan y criw ifanc llwyddiannus yma. 
Fel  rhan o’r ddau Sadwrn Siarad diwethaf 

ym  Maesteg  a  Garth  Olwg  trefnwyd  dau 
weithdy  ymarferol  ar  gyfer  dysgwyr  safon 
Canolradd ac Uwch. Ym Maesteg roedd dros 
15  wedi  mynychu  gweithdy  ar  hanes  lleol 
Maesteg  dan  arweiniad  Brian  Roderick  a 
chriw  da  wedi  creu  tlysau  lliwgar  yn  y 
gweithdy  arall.  Yng  Ngarth  Olwg  cafwyd 
gweithdy ar  ffotograffiaeth ddigidol  ac yn  y 
gweithdy arall roedd pawb wedi bod wrthi’n 
brysur yn gwneud mwclis a breichledi. 
Nos  Lun  8fed  o  Fawrth  aeth  dysgwyr  o 

Ben­y­bont  a  Garth  Olwg  i  weld  rhaglen 
Shân  Cothi  yn  cael  ei  recordio  yng 
Nghaerdydd  ­  edrychwn  ymlaen  ar weld  y 
rhaglen ar y teledu yn ystod y misoedd nesa. 
Nos  Wener  12fed  o  Fawrth  roedd  dros 

ugain o ddysgwyr o  ardaloedd Pen­y­bont  a 
Rhondda  Cynon  Taf  wedi  mynd  i  weld 
cynhyrchiad diweddara Theatr Genedlaethol 
Cymru,  Y  Gofalwr,  yng  Nghanolfan  y 
Mileniwm.  Cawson  ni  ychydig  o  hanes  y 
Ganolfan  a’n  tywys  o’i  amgylch  cyn  y 
perfformiad  ac  roedd  cyfle  i  gwrdd  â’r 
actorion ar ddiwedd y noson. 
Ddydd  Sadwrn  13eg  o  Fawrth  roedd  dau 

ddigwyddiad gyda ni –  taith gerdded hynod 
ddiddorol  o  amgylch  Llantrisant  dan 
arweiniad Walter Jones a Bore i’r Teulu yng 
Nghanolfan Hamdden Pen­y­bont. Braf oedd 
gweld  cynifer  o  deuluoedd  ifanc  wedi  dod 
yno i fwynhau’r digwyddiadau. 
Dyma ddigwyddiadau’r mis nesa: 

Ebrill 
1  Dydd  Iau  ­  grŵp  darllen  Uwch 
llyfrgell Coed Parc 10 o’r gloch 
2  Dydd  Gwener  –  paned  a  Chlonc 
Amgueddfa  ac  Oriel  Cwm  Cynon, 
Aberdâr 2.30 
6   Dydd Mawrth – Clwb Cinio Pont­ 
y­clun, caffi Just Because 1 o’r gloch 
8  Dydd Iau – grŵp darllen Canolradd 
llyfrgell Coed Parc 10 o’r gloch 
12  Dydd  Llun  –  grŵp  darllen 
Hirwaun YMCA 2 o’r  gloch 
10  Dydd  Sadwrn–  clwb  cerdded  – 
taith gerdded yn y Rhondda 10.30 
14 Dydd Mercher ­ dau grŵp darllen 
Garth Olwg 12 ac 1 o’r gloch 
15  Dydd  Iau  ­  grŵp  darllen  Uwch 
llyfrgell Coed Parc 10 o’r gloch 
16  –  18  Penwythnos  yn  Nant 
Gwrtheyrn – yn llawn 
Grŵp  darllen  llyfrgell  Treorci  11  o’r 
gloch 
19  Dydd  Llun  –  grŵp  darllen 
Hyfedredd  Merthyr  Tudful,  Siop  y 
ganolfan 2.30 

DISGWYL DISGLED ­ AM DDIM!! 

Ydych chi'n disgwyl babi? 
Ydych  chi  angen  fwy  o  wybodaeth 
am ....? 
• Paratoi ar gyfer babi 
• Hawliau gwaith mamau beichiog 
• Dwyieithrwydd yn y cartref 
• Adnoddau  a  sefydliadau  gwarchod 

Cymraeg lleol 
• Materion ariannol teuluol ... 
• Dewch  i  gael  disgled  o  goffi  a 

thrafod ag arbenigwyr Cymraeg! 
(Thema gwahanol bob wythnos)... 
Croeso i bawb! (Yn cynnwys teuluoedd) 

Yn  dechrau  o  Ebrill  10fed  2010,  yng 
Nghanolfan Bowlio dan do Aberpennar. 
Pob bore dydd Sadwrn am 6 wythnos 
Cysylltwch â Catrin Reynolds NAWR 

er mwyn cofrestru eich diddordeb. 
e­bost: catrinreynolds@menteriaith.org 
neu ffoniwch 07500 878 289 

Taith Menter Bro Ogwr 
i Batagonia 2010 

Ydy ymweld â Gwladfa Patagonia a 
chrwydro’r Paith yn freuddwyd i chi? 
Os ydyw, dyma gyfle i chi wireddu eich 
breuddwyd a dod ar daith fythgofiadwy 

gyda Menter Bro Ogwr! 
16 – 30 Hydref 2010 

Buenos Aires – 2 ddiwrnod llawn 
Swper a sioe Tango, taith o’r ddinas a 

chyfle i siopa! 
Dwyrain Patagonia – 5 noson 

Ymweld ag Amgueddfa'r Glaniadau 
Cymreig, gwylio morfilod, Te Cymreig, 

ymweld ag Ysgol yr Hendre, Eisteddfod, a 
phartïon gyda’r bobl leol! 

Gorllewin Patagonia – 5 noson 
Ymweld â’r Gwladfeydd Cymreig, darganfod 

cyfrinachau’r Andes, taith ar yr Old 
Patagonia Express, partïon gyda’r bobl leol 

a llawer mwy! 
Ardal Llynnoedd Patagonia 

Cassis – Pryd o fwyd yn nhŷ bwyta gorau 
Patagonia i orffen y daith. 

Os hoffech chi fwy o wybodaeth ynglŷn 
â’r daith, cysylltwch â Marged am 

becyn wybodaeth. 
Marged Thomas, Swyddog Maes a 
Gweinyddol,Menter Bro Ogwr 

Tŷ’r Ysgol, Pen‐yr‐ysgol, Maesteg , 
Pen‐y‐bont ar Ogwr, CF34 9YE. 
Marged@menterbroogwr.org 

01656 732 200 

21  Dydd  Mercher  –  clwb  cinio 
Coleg  Pen­y­bont–  rhaid  ffonio  i 
archebu  lle  01656  302412  ­ 12  o’r 
gloch 
22  Dydd  Iau  ­  grŵp  darllen 
Canolradd  llyfrgell  Coed  Parc  10 
o’r gloch 
28  Dydd  Mercher  ­  dau  grŵp 
darllen  Garth  Olwg  12  ac  1  o’r 
gloch 
26  Dydd  Llun  ­  grŵp  darllen 
Hirwaun YMCA 2 o’r  gloch 
29  Dydd  Iau  ­  grŵp  darllen 
llyfrgell Coed Parc 10 o’r gloch 
30  Dydd Gwener ­ grŵp darllen 
llyfrgell Treorci 11 o’r gloch 
Am  fwy  o  wybodaeth 

c y s y l l t w c h   a   S h a n : 
07990578405 
smorgan2@glam.ac.uk

www.mentercaerdydd.org 
029 2068 9888 

GILFACH GOCH 
Gohebydd Lleol: 
Betsi Griffiths 

LLONGYFARCHIADAU 
Llongyfarchiadau  i  Mr  Wyndham  Lewis 
Heathlands a ddathlodd ei ben­blwydd yn 99 
mlwydd oed ar Fawrth 16eg . Magwyd ef a'i 
ddiweddar  wraig  Sylvia  yn  Ffairview  ond 
symudon  nhw  i  Donyrefail  pan  gafodd  e 
swydd  yn  Ffwrneisi  Golosg  Coedelai,  ond 
nawr mae e wedi symud nôl  i Gilfach i fyw 
gyda'i fab Graham a'i wraig Jo. Cafodd barti 
bach  tawel  yn  y  tŷ  i'r  teulu  a  theisen  a 
chanhwyllau  arni.  Llongyfarchiadau  a 
dymuniadau gorau. 

MARWOLAETH 
Roedd  pawb  yn  flin  iawn  i  glywed  am 
farwolaeth  sydyn  Miss  Ray  Thomas  ar 
Chwefror  1af.  Anfonwn  ein  cydymdeimlad 
at Mair ei chwaer a'r  teulu. Ray oedd merch 
ifancaf  y  Cynghorydd  J.  Haydn  Thomas  a 
Mrs  Ethel  Thomas.  Cymraeg  oedd  iaith  yr 
aelwyd ond yn anffodus roedd yn rhaid i Ray 
dreulio  chwe wythnos  yn Ysbyty Brenhinol 
Caerdydd  pan  yn  dair  blwydd  oed,  ac  yn  y 
dyddiau  hynny  `doedd  rhieni  ddim  yn  cael 
ymweld â'u plant yn yr ysbyty, a  'doedd neb 
o  staff  yr  Ysbyty  yn  gallu  siarad  na  deall 
Cymraeg  . Roedd hyn yn brofiad ofnadwy  i 
ferch fach tair blwydd oed. 
Ar ôl Ysgol Hendreforgan dilynodd Ray ei 

chwaer  a'i  brawd  i  Ysgol  Ramadeg 
Tonyrefail.  Ar  ôl  gadael  yr  ysgol  aeth  i 
Brifysgol  Abertawe  lle  graddiodd  mewn 
Botaneg. Wedi gadael y Coleg cafodd swydd 
am dymor yn Ysgol Ramadeg y Merched yn 
y  Bontfaen,  ac  yna  aeth  i  Ysgol  Lewis  i 
Fechgyn Pengam lle y bu nes ymddeol. Mae 
llawer o'i chyn­ddisgyblion wedi dod yn fyd­ 
enwog  yn  eu  meysydd  ac  roedd  amryw 
ohonynt yn dal mewn cysylltiad â hi o hyd a 
daeth  llawer  ohonynt  i'w  hangladd.  Mae 
llawer  o  bobl  Gilfach  yn  ei  chofio  am  ei 
gwaith yn Ysgo1 Sul Moreia a'r Gymdeithas 
Cyd­enwadol  a  sefydlodd  gyda  Megan 
Griffiths  ar  gyfer  pobl  ifanc  .  Roedd  yna 
gyfeillach  glos  ac  roeddent  yn  trafod 
materion  crefyddol  y  dydd  ac  aethant  ar 
wyliau  i  Goleg  y  Bedyddwyr  yn  yr 
Iseldiroedd.  Ray  oedd  organyddes  Capel 
Moreia  hyd  yn  ddiweddar  iawn  nes  i'w 
hiechyd dorri. 
Roedd  plant  Gilfach  tan  yn  ddiweddar 

iawn  yn  ei  hadnabod  fel  y  fenyw  oedd  yn 
barod  i  helpu  os  oeddent wedi  dod  o  hyd  i 
aderyn oedd wedi syrthio o'i nyth. 
Nes  iddi golli ei hiechyd roedd bob amser 

yn barod i helpu cymdogion a ffrindiau oedd 
yn sâl. 
Roedd Capel Moreia yn orlawn a llawer yn 

gwrando  tu  allan  ar Wasanaeth  ei Hangladd 
oedd  dan  ofal  Mr  W.  N.  Phillips  ac  roedd 
Amlosgfa  Llangrallo  hefyd  yn  orlawn  . 
Coffa Da Amdani 

Clwb Rygbi Gilfach Goch ar Frig 
Cynghrair 2 Dwyrain 

Braf  cael  adrodd  ar  sefyllfa'r  tîm  cyntaf  ­ 
yn eistedd yn gyfforddus ar hyn o bryd ar 

frig y gynghrair gyda Threorci yn ail gyda 
10 pwynt yn llai. Mae'r tymor hyd yn hyn 
wedi bod yn hynod o gyffrous ac yn galed 
i'r chwaraewyr. Dim ond 2 gêm a gollwyd 
yng  ngemau'r  gynghrair  ond  yn  anffodus 
wedi  colli  yn  yr  8  olaf  2  gystadleuaeth 
gwpan. Maent  hefyd wedi  bod  yn  brysur 
yn  codi  arian  tuag  at  elusennau. 
Chwaraewyd  yn  erbyn  Sir  Morgannwg 
gyda Gilfach yn fuddugol o 21 pwynt i 20 
gyda'r arian yn mynd  i Ysbyty Felindre a 
hefyd  yn  erbyn  y  "Welsh  Guards''  gyda 
Gilfach unwaith eto yn enillwyr a'r arian y 
tro  yma  yn  mynd  i'r  elusen  "Help  for 
Heroes". 
Pob  lwc  i'r  tîm am weddill  y  tymor. Fe 

fydd y gêm nesaf yn erbyn Aberpennar yn 
Aberpennar ar Fawrth 27. Bydd hanes yn 
cael  ei  greu  os  ennill  y  gynghrair wnaiff 
Gilfach  gyda  dyrchafiad  i'r  Gynghrair 
gyntaf. 

Newyddion Cyngor 
Rhondda Cynon Taf 

Mae  wyneb 
newydd  yn 
U n e d 
Gwasanaethau 
C y m r a e g 
C y n g o r 
R h o n d d a 
Cynon  Taf, 
felly croeso mawr i Nathan Angus! 
Mae  Nathan  wedi  ymuno  â  charfan  y 

Gymraeg  ym mhencadlys  yr Adran Addysg 
yn Abercynon.   Mae Nathan yn 18 mlwydd 
oed  ac  yn  hanu  o  ardal  y Gilfach Goch  ger 
Tonyrefail.  Aeth  e  i  Ysgol  Gynradd 
Gymraeg Castellau yn y Beddau, ac wedyn i 
Ysgol  Gyfun  Rhydfelen  ac  ar  ôl  4  blynedd 
yno  roedd  rhaid  iddo  symud  lleoliad  i’r 
ysgol  newydd  yng  Ngarth  Olwg.    Wedi 
gadael  yr  ysgol  aeth  ymlaen  i  astudio 
cyfrifiaduron  am  2  flynedd  yng  Ngholeg 
Morgannwg. 
Roedd  y  cyrsiau  technoleg  gwybodaeth 

(BTEC a City & Guilds) yn dwyn ffrwyth o 
ran  cyflogaeth  a  dyma  Nathan  yn  gwneud 
gwaith  cyfrifiadurol  yn  yr  Uned 
Gwasanaethau  Cymraeg.    Mae’r  swydd  yn 
cael  ei  chyllido  o  dan  gronfa  Future  Jobs 
sy’n para am 6 mis yn y lle cyntaf. 
Mae Nathan yn casglu data o ran siaradwyr 

Cymraeg  y  Cyngor  ac  yn  diweddaru’r 
sustem  gyfrifiadurol  adnoddau  dynol  o’r 
enw Vision. 
Dywedodd  Nathan  “Dyn  ni’n  ceisio  creu 

darlun  o  siaradwyr  Cymraeg  sy’n  gweithio 
i’r Cyngor – lefel eu gallu a ble maen nhw’n 
gweithio.    Bydd  hyn  yn  helpu  rheolwyr 
cynllunio  o  ran  ble  mae  angen  siaradwyr 
Cymraeg i gynnig gwasanaeth dwyieithog. 
Mae’r  ymateb hyd  yn hyn wedi bod  yn 

siomedig  dros  ben  dim  ond  .02%  o’r 
14,000 staff (sef 368 unigolyn).  Felly, os 
dych  chi’n  gweithio  i’r  cyngor,  medru’r 
iaith,  codwch  y  ffôn a  rhoi  gwybod  i  fi!” 
Rhif ffôn Nathan yw 01443 744073 

Clybiau Newydd 
Menter Caerdydd/Urdd Haf 2010 

Cyrsiau 10 wythnos i 
blant blwyddyn 5, 6, a 7 

Golff 
Nos Wener 16 o Ebrill – 25 o Fehefin, 
4.30­5.30, Canolfan Golff Caerdydd, 
Llaneirwg. Pris £50 
Canwio 
Prynhawn Sadwrn 17o Ebrill – 26 o 
Fehefin, 1­3pm, Canolfan Dŵr Gwyn, 
Bae Caerdydd. Pris £60 
Hwylfyrddio 
Nos Lun 19 o Ebrill – 28 o Fehefin 
4.30­6.30, Llanishen. Pris £ 75 
Cwrs Achub Bywyd (Rookie 
Lifeguard). Nos Fercher 14 o Ebrill – 
23 o Fehefin,  6.40­7.30, Canolfan 
Hamdden y Tyllgoed. Pris £ 50. 

I gofrestru cysylltwch â Leanne 
ar 20 68 98 88 

leanne@mentercaerdydd.org 
neu talwch drwy paypal 

www.mentercaerdydd.org 

Cyrsiau Undydd i 
Oedolion 

8 fed o Fai 2010. 10 – 3.30 
Ysgol Plasmawr, Heol 

Pentrebaen, Y Tyllgoed 

Yoga gyda Mari Rhys 

Celf gydag Anthony Evans 

Garddio  gyda  Russell  o  ‘Byw  yn  yr 
Ardd’ S4C 
Sbaeneg  ar  gyfer  gwyliau  gyda 
Sandra de Pol 
Coginio  gyda  Padrig  Jones  ‘King’s 
Arms’ Pentyrch 
Blasu  Gwin  gyda  Françoise    ‘Le 
Gallois’ 

£25 y person yn cynnwys cinio a 
lluniaeth ysgafn. 

RHAID COFRESTRU  O FLAEN LLAW. 
Talu a chofrestru ar y we: 

www.mentercaerdydd.org (Paypal) 
Neu cysylltwch â 

aweldavies@mentercaerdydd.org 
neu 02920 689888 

Cwis Menter Caerdydd 
Nos Sul, 25ain Ebrill 
Y Mochyn Du, 8pm, 

Croeso cynnes i bawb!

EFAIL ISAF 
Gohebydd Lleol: 
Loreen Williams 

Dyweddïo 
Llongyfarchiadau gwresog  i Gethin, mab 
hynaf  Judith  a  John  Llewelyn  Thomas, 
Nantcelyn,  ar  ei  ddyweddïad  i  Kate 
Brewer  o  Benybont­ar­Ogwr.  Athro  yw 
Gethin yn Ysgol Gymraeg Pwll Coch yng 
Nghaerdydd  a  Kate  yn  Swyddog  Iechyd 
yr  Amgylchfyd  yn  ardal  Penybont  ar 
Ogwr. Pob dymuniad da i chi eich dau. 

Blwyddyn yn Awstralia 
Dymunwn yn dda i Carys, merch Cliff ac 
Eifiona Hewitt, Penywaun, sydd yn mynd 
i  dreulio  blwyddyn  yn  Awstralia.  Bydd 
Carys  yn  gadael  cyn  diwedd  y  mis.  Pob 
hwyl i ti Carys. 

Côr Merched y Garth 
Fe fydd aelodau Côr Merched y Garth yn 
cynnal cyngerdd ar y cyd gyda Chôr Plant 
Ysgol  Gynradd  Gymraeg  Llantrisant  a 
Chôr  Ieuenctid Llantrisant  i godi arian at 
gronfa  Trychineb  Haiti.  Cynhelir  y 
gyngerdd  yn  Ysgol  Gynradd  Gymraeg 
Llantrisant  ar Nos  iau, Ebrill  22ain  am 7 
o’r gloch yr hwyr. Croeso cynnes i bawb. 
Bydd y côr yn dechrau dysgu gwaith ar 

gyfer  yr Eisteddfod Genedlaethol  yn syth 
ar  ôl  gwyliau’r  Pasg.  Croeso  i  aelodau 
newydd i ymuno â’r Côr a chroeso hefyd i 
gyn­aelodau  i  ail­ymuno.  Bydd  yr 
ymarferion  yng  Nghapel  y  Tabernacl, 
Efail Isaf bob nos Lun am chwarter i wyth 
yr hwyr. 

Parti’r Efail 
Bu Parti’r Efail yn brysur iawn dros adeg 
Gŵyl  ein  nawddsant.  Ydy  try  chyngerdd 
mewn wythnos yn record? 

Côr Godre’r Garth 
Cynhelir  Cantata’r  Pasg  yng  Nghapel  y 
Tabernacl  nos  Sul,  Ebrill  25ain  am  7.30 
yr hwyr. Pris y tocynnau yw £7/£5. 

Y TABERNACL 
Cydymdeimlo 
Estynnwn  ein  cydymdeimlad  dwysaf  i 
Margaret White a’r teulu wedi i Margaret 
golli ei chwaer  yn  frawychus o sydyn yn 
ystod y mis. 

Gwellhad buan 
Dymunwn wellhad buan  i Audrey  Lewis 
sydd wedi derbyn triniaeth yn yr ysbyty’n 
ddiweddar. 

Helpu Haiti 
Bu’r eglwys a siop y pentre’n casglu arian 
tuag  at  drychineb  Haiti  yn  ystod  yr 
wythnosau  diwethaf.  Cyflwynwyd  siec  o 
£2,500  i  Gronfa  Cymorth  Cristnogol  i 

helpu’r  trueiniaid  a  gollodd  eu  cartrefi  a 
phob dim yn y trychineb erchyll. 

Merched y Capel 
Ddydd Mercher, Mawrth  3ydd  aeth  criw 
bach  o  ferched  y  capel  i  ymweld  â 
Chastell Cyfarthfa. Ar ôl mwynhau paned 
o  goffi  cawsom  grwydro  o  amgylch  yr 
Amgueddfa a chael hanes lliwgar Merthyr 
Tudful o gyfnod Dic Penderyn, Trevithick 
a  Chwmni  peiriannau  Hoover.  Cawsom 
ein  tywys  o  gwmpas  ystafelloedd  y 
Castell  a  rhyfeddu  at  gyfoeth  o  gwaith 
celf  a  llestri  cain  y  teulu  Crawshay.  Yr 
adran wnes i’n bersonol ei  fwynhau oedd 
yr  arddangosfa  o  sampleri  a  bwythwyd 
gan  blant  ifanc  iawn.  Ein  cyfarfod  nesaf 
fydd  Cyngerdd  Awr  Ginio  yn  neuadd 
Dewi  Sant,  Caerdydd  am  1  o’r  gloch 
brynhawn Mawrth,  Ebrill  13eg.  Byddwn 
yn  cyfarfod  am  ginio  yng  Nghaffi  Celf 
Neuadd Dewi Sant. 

Croeso Nôl 
Croeso  adre  i  Elenid  Jones,  Jen 
MacDonald a Nia Williams sydd newydd 
ddychwelyd o Lesotho. Bu’r tair allan yn 
Lesotho yn braenaru’r tir ar gyfer Eglwys 
y Tabernacl i efeillio ag Eglwys Mohale’s 
Hook.  Rwy’n  siŵr  y  caiff  darllenwyr 
Tafod Elái glywed manylion y daith gan y 
tair cyn hir. 

Trefn yr oedfaon ar gyfer mis Ebrill 
Ebrill  4  Oedfa  Gymun  o  dan  ofal  ein 
Gweinidog 
Ebrill 11 Y Parchedig Aled Edwards 
Ebrill 18 Oedfa deuluol 
Ebrill 25 Mrs Elenid Jones 

Ysgol Pont Siôn 
Norton 

(Lluniau tudalen 13) 

Taith i Uganda 
Yn ystod hanner tymor mis Chwefror aeth 
Mrs Amanda Lloyd,  athrawes  y dosbarth 
Derbyn ar ymweliad i Uganda fel rhan o’r 
prosiect  Cyngor  Prydeinig.  Treuliodd  hi 
amser mewn ysgol yn Kawempe ac roedd 
yn  agoriad  llygad  i  weld  sut  oedd  y 
trigolion yn byw. Tynnodd lawer o luniau 
o’i  hanturiaethau  i  ddangos  i’r  staff  a’r 
disgyblion ar ôl dychwelyd i’r ysgol. 

Ymweliadau Addysgol 
Aeth  Blwyddyn  5  a  6  ar  ymweliad  ag 
Amgueddfa  Blaenafon  lle  cawsant  wersi 
am  y  diwydiant  haearn.  Sesiynau  storïau 
oeddynt am  fywyd yn ystod y  cyfnod a’r 
profiad  o  weithio  dan  ddaear  a 
chynhyrchu haearn. 
Cafodd  Blwyddyn  1  a  2  hwyl  yn  Sain 

Ffagan. Aethant  i weld  Tai  Rhydycar  yn 
bennaf  fel  rhan  o’u  thema ar gartrefi. Bu 
blwyddyn 3 a 4 ar ymweliad yno hefyd. 

Pencampwraig Karate 
Cafodd  Ellie  Edwards,  Blwyddyn  5,  ei 
dewis  i  gynrychioli  Cymru  draw  yn  y 
Swistir  mewn  cystadleuaeth  Karate. 
Daeth  Ellie  yn  gyntaf  yn  ei  hadran. 
Llongyfarchiadau iddi ar ei llwyddiant. 

Diwrnod y Llyfr 
Dathlodd  yr  ysgol  Ddiwrnod  y  Llyfr 
mewn  steil  lle  gwisgodd  y  plant  fel 
cymeriadau o’u hoff lyfrau. Gwnaeth pob 
plentyn  ymdrech  arbennig  i  ddathlu’r 
diwrnod  a  dod  â’u  hoff  lyfrau  gyda  nhw 
i’r ysgol. Daeth y staff â’u hoff lyfr hefyd 
ac  roeddent wedi  esbonio  pam  ddewison 
nhw eu  llyfrau  penodol  yn  y gwasanaeth 
boreol. 

Cyngerdd ac Eisteddfod Gŵyl Ddewi 
Llongyfarchiadau  i  bawb  a  fu’n  cystadlu 
yn  ein  heisteddfod  Gŵyl  Ddewi  eleni. 
Llongyfarchiadau  mawr  i  Robbie Mears, 
Blwyddyn  6,  a  oedd  enillodd  gadair  yr 
ysgol eleni fel y bardd buddugol. 

Eisteddfod Gylch a Sir 
Llongyfarchiadau  i  bawb  a  fu’n  cystadlu 
eleni. Dyma ganlyniadau’r Eisteddfod Sir: 
Llefaru Blwyddyn 2 ac iau: 2 ail  L e w i s 
Williams. 
Llefaru Blwyddyn 3 a 4: 1 af Gwenno Day. 
Parti Llefaru: 1 af  Pont Siôn Norton. Parti 
Unsain: 3 ydd  Pont  Siôn  Norton.  Grŵp 
Dawnsio Disgo: 1 af Pont Siôn Norton 
Llongyfarchiadau a dymuniadau gorau i 

bawb a fydd yn cystadlu yn yr Eisteddfod 
Genedlaethol. 

Bore Coffi 
Cynhaliwyd boreau coffi ar Fawrth 16 eg a 
17 eg  lle  gwahoddwyd  rhieni  a 
llywodraethwyr  i’r  ysgol  i sgwrsio gydag 
athrawon,  cyngor  yr  ysgol  a’r  pwyllgor 
eco.  Paratowyd  arddangosfeydd  gan  y 
staff a’r disgyblion o holl weithgareddau’r 
ysgol. 

Capel Pont Siôn Norton 
Mae  gwasanaethau  wythnosol  wedi  cael 
eu  cynnal  gan  ddisgyblion  yr  ysgol  yn  y 
capel y tymor yma. Gwahoddwyd rhieni i 
weld  y  plant  yn  cyflwyno  eitemau  yn  y 
gwasanaethau.  Diolch  i  swyddogion  y 
capel  am  eu  caredigrwydd  a’u 
parodrwydd i ni ddefnyddio’r adeilad. 

Wythnos Fathemateg 
Cynhaliwyd  Wythnos  Fathemateg 
lwyddiannus  yn  yr  ysgol  eto  eleni. 
Paratowyd  gweithgareddau  amrywiol  i’r 
disgyblion  yn  ystod  yr  wythnos. 
Cynhaliwyd  cystadleuaeth  y  wisg  orau 
gyda phatrymau mathemategol a chwis i’r 
rhieni.  Diolch  yn  fawr  i  Mrs  Angharad 
Williams, ein cydlynydd Mathemateg, am 
drefnu’r wythnos.

YSGOL GYNRADD 
GYMRAEG EVAN 

JAMES 
Cydymdeimlo 
’Rydym  yn  cydymdeimlo  ag  Elin  Prys­ 
Connor  a’r  teulu.  Bu  farw  ei  mam  Llinos 
Prys­Davies yn ddiweddar ac mae llawer yn 
cofio  ei  chyfraniad  i’r  ysgol  yn  ystod  y 
blynyddoedd cynnar. 

Apêl Haiti 
Penderfynodd y Cyngor Ysgol gael diwrnod 
o  wisgo  hetiau  i  godi  arian  i  apêl  Haiti  a 
chasglwyd  swm  sylweddol  o  £600.  O 
ganlyniad  i  drafodaethau  dosbarth 
penderfynodd plant dosbarthiadau 5, 6 a 7 yr 
hoffent  gasglu  dillad  i  ddanfon  i  Haiti  yn 
dilyn y ddaeargryn. Diolch blant. 

Bwyta’n Iach a Masnach Deg 
Cafwyd  wythnos  bwyta’n  iach  lle  bu  pob 
dosbarth  yn  brysur  yn  paratoi  ryseitiau  ar 
gyfer  eu  blasu.  Mwynhaodd  pob  dosbarth 
hefyd  ddysgu  mwy  am  Fasnach  Deg  a  sut 
mae bod yn  ymwybodol ohono wrth  edrych 
ar  symbol  arbennig  ar  becynnau  bwyd.  Yn 
ystod  yr  wythnos  Fasnach  Deg  gwerthwyd 

gwerth  £500  o  nwyddau  ac  o  ganlyniad 
’rydym  yn  gwerthu bwydydd Masnach Deg 
bob dydd Llun. 

Gweithgareddau Cerddorol 
Dathlwyd  Dydd  Gŵyl  Dewi  eleni  drwy 
gynnal Cymanfa Ganu  i bawb yn neuadd yr 
ysgol dan arweiniad Martyn Geraint. Cafodd 
y  plant  gyfle  i  ddysgu  nifer  o  emynau 
newydd yn ogystal â rhai traddodiadol. 
Cafodd côr yr ysgol wahoddiad  i  ganu yn 

yr  Amgueddfa  i  ddathlu  Dydd  Gŵyl  Dewi 
yng nghwmni ymwelwyr o Lydaw. Diolch i 
Siân  Jones,  Melissa  Pardoe,  Morgaine 
Davies,  Niamh  Davies  a  Dionne  Farmer  a 
hefyd  i  un o gyn­ddisgyblion yr  ysgol Huw 
Blainey am eu cyfraniadau. 
Bu plant blynyddoedd 3 a 4 yn perfformio 

mewn  gwasanaeth  offerynnau  cerddorol. 
Diolch  i Morgaine  Davies  a  Niamh  Davies 
am  gyflwyno,  i  Elin  Griffiths­Warner,  Siân 
Jones  a  Kate  Jones  am  ganu’r  piano,  i 
Steffan Parri am ganu’r  trwmped ac i Owen 
Duffield am ganu’r gitâr yn y gwasanaeth. 

Eisteddfodau 
Diolch i Mrs Beti Treharne am fod yn barod 
i feirniadu yn ein heisteddfod ysgol eto eleni. 
Cafwyd  cystadlu  brwd.  Llongyfarchiadau  i 
Siân Jones am ddod yn ail yn yr unawd dan 
10  oed  ac  i  Dionne  Farmer  ddaeth  yn 

drydydd yn yr alaw werin yn Eisteddfod Sir 
Yr Urdd ym Mhorthcawl. Biti garw i ni golli 
trip i Aberaeron ferched! 

Tripiau 
Mwynhaodd  dosbarthiadau  5  i  14 
ymweliadau  â’r  amgueddfa  i  weithdy 
“K’nex” ­ symud y llwyth. ’Roedd dosbarth 
13  yn  gystadleuol  iawn  a’u  prif  nod  oedd 
creu  cerbyd  fyddai’n  ennill  y  ras  yn  erbyn 
cerbyd Mr Daniels! 

Diwrnod y Llyfr 
Cafwyd  nifer  o  weithgareddau  i  ddathlu 
diwrnod  y  llyfr.  Gwisgodd  plant  y  cyfnod 
sylfaen  fel  cymeriad  o  lyfr  ac  ’roedd  y 
gwisgoedd  yn  lliwgar  iawn.  Yn  ein 
cystadleuaeth  creu  clawr  i  lyfr  enillodd  tri 
phlentyn  lwcus  docyn  llyfr  sef  Lily  Sutton, 
Awel Pike a Lloyd Morgan a chawsant gyfle 
i  wario’r  tocyn  yn  Siop  y  Bont  gan  fod 
stondin  y  siop  yn  yr  ysgol  ar  ddiwedd  y 
dydd. 

Chwaraeon 
Llongyfarchiadau  i  Carl  Blacker,  Gruff 
Lloyd,  Iwan Cavil  a Jac Smith  am gyrraedd 
treialon rygbi Dwyrain Cymru. Dymuniadau 
gorau i Carl a Gruff sydd wedi ennill lle ar y 
tîm. 

Glas y Dorlan ydy‛r 
aderyn yma. Cysylltwch y 

dotiau i‛w weld 
COR

NE L 

y 

P la
nt

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 18 Ebrill 2010 

Ar Draws 
1.  Gwlad dros y ffin (5) 
5.  Perfformwr (5) 
8.  Ymchwydd dŵr (3) 
9.  Amlwg (5) 
10. Adeilad i lanhau gwlân ynddo (5) 
11. Yn unig (3) 
12. Dibwys (5) 
15. Difwyno (5) 
17. Rhoi’r gorau i  (5) 
18. Sychu (5) 
19. Ffug­chwedl (5) 
20. Ysbryd (5) 
22. Wedi paratoi (5) 
25. Cwrdd (5) 
28. Dyheu (3) 
29. Pilio (5) 
30. Crwydro fel bardd (5) 
31. Offeryn i yrru saeth (3) 
32. Crintachrwydd (5) 
33. Cymhwyso (5) 

I Lawr 
2.  Gochel (5) 
3.  Casglu planhigion a dyfar rosydd (5) 
4.  Cofysgrif (6) 
6.  Gosod mewn bedd (5) 

7.   Gohiriwr (5) 
13.  Sarff (5) 
14. Heb golli amser (5) 
15. Bargod (5) 
16. Anifail gwlanog (5) 
21. Anian (6) 
23. Cysylltu (5) 
24 Dafad fach (5) 
26 Un sy’n siarad yn ail (5) 
27. Gwenwyn (5) 

1  2  3  4  4  5  6  7 

8 

9  10 

11 

12  13  14  12  15  16 

14  17  13 

18  19 

15  20  21 

22  23  24  24  25  26  27 

17  18  19  28  27 

29  30 

31 

32  31  33 

Atebion Mawrth 

Dyma gyfle arall i chi 
ennill Tocyn Llyfrau 
Enillydd Croesair Mawrth yw 
Mrs Siân Webb, Pontyclun 

A  D  F  Y  W  I  O  T  5  P  7 

I  M  S  C  A  N  O  N 

G  W  A  G  L  O  G  E  R 

A  A  D  B  R  A  TH  G  I 

I  S  E  L  U  12  R  W 

14  A  E  15  A  16  O  A  N  A  P 

17  N  18  D  N  W  D  S 

LL  A  M  U  21  N  N  22  F  G 

23  E  E  24  G  A  L  A  R 

E  TH  O  L  Y  DD  26  P  N  R  27 

28  G  N  C  O  R  N  A  I  D 

LL  O  N  Y  DD  R  I  A 

30  F  S  31  B  I  S  G  E  D  I 

Mae  Dawn  Wilks,  mam  ifanc    o 
Lansannan,  Sir  Ddinbych  wedi 
cynhyrchu llu o adnoddau gweledol dros 
y  blynyddoedd.    Ers  iddi  ennill  gradd 
B.A.  mewn  Arlunio  mae  Dawn  wedi 
bod  yn  arlunio  ar  gyfer  y  Cyngor 
Ysgolion Sul a chynghorau lleol. Mewn 
menter gyffrous ar y cyd hefo Gobaith i 
Gymru  (www.gobaith.org)  mae  Dawn 
wedi creu lluniau gwreiddiol i ddarlunio 
nifer  o  storïau Beiblaidd. Mae’r  gwaith 
newydd  ar  gael  i’w  lawrlwytho  ar  ffurf 
PowerPoint  yn  rhad  ac  am  ddim  o 
www.beibl.net.   Gyda’r Pasg yn agosáu 
mae  ysgolion  cynradd  ac  ysgolion  Sul 
yn  chwilio  am  adnoddau  newydd, 
cyfoes  a  safonol  i‘w  defnyddio  yn  eu 
gwasanaethau  ac  mae  un  o  gyfresi 
Dawn yn olrhain hanes y Pasg. Mae yna 
sgriptiau  pwrpasol  i  gydfynd  â    gwaith 
Dawn,  yn  ogystal  â  llu  o  adnoddau 
eraill.  Bydd  Dawn  yn  cydweithio  eto 
gyda  GiG  yn  y  dyfodol  felly  cadwch 
eich llygaid ar wefan beibl.net er mwyn 
manteisio ar ei gwaith gwych. 

Gwaith aml­gyfryngol 
gwreiddiol ar 

Tonteg 
Neges  yw  hon  at  bwy  bynnag  fu'n 
gwylio  "Week  In  Week  Out"  yr 
wythnos  o'r  blaen.  Credir  mai  nod  y 
rhaglen oedd profi bod yr iaith Gymraeg 
yn  colli  tir  yng  nghefn  gwlad.  Mae'n 
debyg  i'r  rhaglen  gyrraedd  ei  nod  ond 
nid  dyma'r  sefyllfa  mewn  gwirionedd 
gan  fod  Cymdeithasau  Cymreig  yn 
ffynnu  yn  yr  ardal.  Yn  wir,  mae 
perfformiadau  dramau  a  nosweithiau 
llawen  gan  y  Clwb  Ffermwyr  Ifanc  yn 
sicrhau  medru  eistedd  nôl  a  mwynhau 
llond bol o wledd. 
Erbyn nawr, yn wahanol i rhyw ugain 

mlynedd  yn  ôl,  mae'r  mewnfudwyr  yn 
ymwybodol ymlaen llaw o fodolaeth ein 
hiaith  gyda  nifer  calonogol  yn  wado 
arni'n syth bin i'w meistroli. Mae tair o'r 
mamau sy'n cynorthwyo'n yr Ysgol Sul 
yn ddysgwyr ac yn medru'r iaith "lot" yn 
well na rhai o'r trigolion. 
Un   n od yn   yc h wan e g o l ,   n i 

werthfawrogir  neges  gan  unrhywun 
wnaiff  fynegi  fod  un  o'r  bodau  a 
gymrodd  ran  wedi   heneiddio'n 
sylweddol!  Mae'r  person  hwn  yn 
ymwybodol o'r ffaith hwn yn barod!

PENTYRCH 
Gohebydd Lleol: 
Marian Wynne 

CEFNOGWYR RYGBI’R ARDAL 
“Huw  Llewelyn  Davies  and  his  impressive 
choral  posse  from  Pentyrch”  –  dyna  sut  y 
disgrifiodd Carolyn Hitt,  yn ei  cholofn yn  y 
Western Mail, y criw a aeth draw  o’r ardal i 
gefnogi Cymru  yn Nulyn. Yn    ôl  Carolyn  , 
mae’n debyg bod y Gwyddelod wedi gorfod 
cyfaddef  iddynt  golli  gornest  y  canu  mewn 
tŷ  bwyta  ar  ôl  y  gêm,  oherwydd  “dulcet 
tones” Huw a’i ffrindiau a datganiad ysgubol 
Lynn  Thomas  o  aria  gan Mozart  ­  “A  real 
Wales Has Got Talent moment!” 

CYDYMDEIMLAD 
Trist  yw  cofnodi  marwolaeth  Meinir 
Howells,  Maes  y  Sarn  ar  Fawrth  14. 
Estynnwn  ein  cydymdeimlad  dwys  â 
Gordon  ei  gŵr,  Dyfan  ac  Anwen  ei  phlant 
a’i  mam,  Coronia.    Cynhaliwyd  yr  angladd 
yng nghapel Bethel, Llanpumpsaint. 

RECORDIO CD 
Mae  Parti'r  Efail  wedi  dechrau  recordio  eu 
CD  cyntaf  erioed  –  yn  stiwdio  Acapela, 
Pentyrch. Mae ganddyn nhw 3 sesiwn wedi 
eu  trefnu yno  i  gyd –  i  recordio detholiad o 
ganeuon  gwerin,  cerdd  dant  a  chaneuon 
ysgafn.  Fe  fydd  y  ddisg  ar  werth  adeg 
Prifwyl  Blaenau  Gwent.  Eleni,  mae  hi'n  15 
mlynedd  ers  i'r  parti  ddod  i  fodolaeth  – 
cafodd ei  ffurfio  ar gyfer Gŵyl Gerdd Dant 
Pen­y­bont  ar Ogwr. Ers hynny, dydyn nhw 
erioed  wedi  peidio  â  chystadlu  yn  yr  Ŵyl 
honno  na'r  Eisteddfod  Genedlaethol  –  ac 
maen  nhw  wedi  ennill  bedair  gwaith  yn  y 
naill  a'r  llall.  Ond  er  eu  bod  nhw  wedi 
recordio  traciau  ar  gyfer  disgiau  goreuon 
gwerin  a  cherdd  dant,  dyma'r  tro  cyntaf 

iddyn nhw gyhoeddi eu detholiad eu hunain. 
A  gyda  llaw  –  o  weld  eu  trac­record,  all 
rywun egluro pam na welwyd nhw erioed ar 
Noson Lawen? 

RIFIW CLWB Y DWRLYN 
Oherwydd  yr  eira  fis  Ionawr  bu’n  rhaid 
gohirio  Rifiw  blynyddol  y  Clwb  ond  i 
sicrhau  nad  oedd  y  gwaith  paratoi  yn  ofer, 
llwyddwyd  i  bennu  dyddiad  arall  ddechrau 
mis  Mawrth  gan  symud  o’r  lleoliad 
gwreiddiol yn Neuadd y Pentref Pentyrch i’r 
Clwb  Rygbi.  “Cychwyn  eu  taith  i’r 
‘provinces’,”chwedl Ifan Roberts. 
Daeth tyrfa niferus ynghyd  ac er gwaethaf 

y  ffaith  nad  oedd  llwyfan  cafwyd  noson 
benigamp  ac agosatrwydd y gynulleidfa a’r 
perfformwyr, os rhywbeth, yn ychwanegu at 
yr  hwyl.  Bu’r  sgriptwyr  yn  ddiwyd  yn 
crynhoi  uchafbwyntiau’r  flwyddyn  a’r 
perfformwyr  yn  eu  tro  yn  cyflwyno 
portreadau  doniol  yn  ymestyn  o  banel  X­ 
factor  (Ch­ffactor  i  ni)  a  Jedward,  i  Rhodri 
(Llys y Coed) Morgan a’r  triawd a oedd yn 
eiddgar  am  swydd  y  prif  weinidog. 
Croesawyd  Poirot  (Corris)  yn  ôl  i  ddatrys 
dirgelwch  astrus  yn  ei  ddull  dihafal  ei  hun 
ac,  fel  arfer,  cafwyd  cyfres  o  gyflwyniadau 
gan  Brian  a’i  dîm  gan  gynnwys  darlun 
‘torcalonnus’  o  effeithiau  bod  yn  gaeth  i 
“gyffur  glanhau’r tŷ!” 
Noson llawn hwyl a sbri a naws anffurfiol 

y  Clwb  Rygbi  yn  ychwanegu  at  y 
diddanwch.  Diolch  i  bawb  fu’n  sgriptio  ac 
yn  perfformio  ond  diolch  arbennig  i 
Margaret  ac  Ifan  am  gynhyrchu’r  cyfan. 
Llongyfarchiadau  iddynt  am  noson  sydd 
erbyn hyn  yn un o uchafbwyntiau calendr y 
Dwrlyn. 
I  flasu  peth  o’r  hwyl  dyma  eiriau  cân 

amserol a ysgrifennwyd gan Emlyn Davies. 

Cân Cwpan Ryder (Milgi Milgi) 

Pan ddaw mis Hydref ar ei hynt 
Bydd sylw’r byd ar Gymru, 
A golffwyr gorau’r gwledydd gwledydd oll 
Yn heidio i’n difyrru. 

Cytgan 
Cwpan Ryder, Celtic Manor, 
Fe fydd y byd yn gwylio 
Ac fe weli, ar y teli, 
Y sêr i gyd yn swingio. 

Mae Carwyn Jones a Ieuan Wyn 
Yn frwd o blaid gweithredu 
Rhoi blas Cymreig i’r ornest ornest fawr 
Er mwyn hyrwyddo Cymru. 

Bydd meini’r orsedd rownd y cwrs 
A rhesi o delynau 
A lawntiau llyfn mewn cyflwr cyflwr gwych 
Yn berffaith i’r ddawns flodau. 

Bydd Woosnam yno’n cario’r cledd, 
Montgomerie yn Archdderwydd, 
Nick Faldo’n cymell golffwyr golffwyr byd: 
“Dewch bawb i wledd Casnewydd!” 

Rhoir cadair hardd am dwll mewn un 
A choron aur am birdie 
Y rhuban glas am alba alba­tross 
A medal i’w thrysori. 

CREIGIAU 

Gohebydd Lleol: 
Nia Williams 
029 20890979 

Merched y Wawr 
Tonysguboriau 

(Parhad o dudalen 1) 
Fe  blannwyd  coeden  Tonysguboriau  yng 

ngardd  Canolfan  Gymunedol  y  pentref. 
Daeth  y  cynghorydd  lleol,  Arlene  Moss  i 
wylio’r digwyddiad a hefyd grŵp o bobl sy 
dan  anfantais  sy’n  mynychu’r  Uned  Gofal 
Dydd  sydd  yn  y  Ganolfan.  Byddan  nhw’n 
cadw  llygad  ar  y  goeden.  Gwŷr  dwy  o’r 
aelodau  fu’n  palu’r  twll  lle  plannwyd  y 
goeden.  Roedd  Eirlys  Davies  (Swyddog 
Datblygu) a Gill Griffiths (Is­lywydd) yno ar 
ran Rhanbarth y De­ddwyrain. 
Hefyd  nos  Fercher,  Mawrth  17eg,  bu 

aelodau  o  gerddorfa  Ysgol  Gyfun  Llanhari 
yn diddanu’r aelodau. Mae hyn  yn achlysur 
blynyddol ac mae’r aelodau wrth eu bodd yn 
gwrando ar ddisgyblion talentog  tu hwnt yn 
perfformio  fel  unawdwyr,  deuawdau, 
grwpiau, ac fel cerddorfa gyfan. Mae llawer 
o  dalent  yn  amlwg  ymysg  y  disgyblion. 
Edrychwn  ymlaen  at  ymweliad  gennych  y 
flwyddyn  nesaf  eto.  Diolch  i’r  athrawon 
hefyd am roi o’u hamser a’u presenoldeb ar 
y noson. 

Ond a fydd Tiger Woods yn dod 
Sy’n dipyn o ddirgelwch, 
Bu’n chwarae bant ar estron estron gwrs 
Nes tarfu ar yr heddwch. 

Ac felly, dewch, gyfeillion hoff 
I wylio’r peli gwynion, 
Bydd Gwalia fach yn seren seren fawr 
Ym myd y gwybodusion. 

Priodas 
Llongyfarchiadau  i  Dr.  Rwth  Ellis  Owen, 
merch  Wynford  a  Meira,  ar  ei  phriodas  â 
Stuart Baines ddydd Sadwrn, Mawrth 20fed. 
Priodwyd  y  ddau  yng  nghapel  Bethlehem, 
Gwaelod­y­Garth,  gyda’r  neithior  yn  dilyn 
yng Nghwrt Llansantffraed, ger Y Fenni. 
Mae Rwth yn  ymgynghorydd yn  ysbytai’r 

Waun  a  Llandochau,  a  Stuart  yn  bennaeth 
adran  C.T.  yn  Ysbyty  Brenhinol 
Morgannwg.  Mae’r  ddau  yn  treulio’u  mis 
Mêl  yn  Awstralia  a  Seland  Newydd. 
Byddant  yn  cartrefu  yn  Orchard  Place, 
Pontcanna, Caerdydd. 

Cinio Gŵyl Dewi 
Yn hytrach na chyrchu at Glwb Golff Radur 
torrodd Clwb  y Dwrlyn  gwys  newydd  eleni 
drwy ddathlu gŵyl ein nawddsant yn ei filltir 
sgwar  ei  hun  yng  Nghlwb  Golff  Creigiau. 
Yno felly yr ymgasglodd rhyw 60 o aelodau 
a chyfeillion brynhawn Sul Chwefror 28. 
Y  siaradwr  gwadd  oedd  y  prifardd  Cyril 
Jones ac wedi ciniawa hamddenol tywysodd 
y  gynulleidfa  yn  ôl  i  fro  ei  febyd  yng 
Ngheredigon  a  rhoi  blas  o  ddiwylliant 
cyfoethog  dyffryn  Arth.  Cyfeiriodd  yn 
arbennig  at un  o  blant  yr  ardal  honno  sef  y 
prifardd  John  Roderick  Rees  gan  rannu 
atgofion amdano a dyfynnu darnau o’i waith. 
Trodd  wedyn  at  ei  waith  ei  hun    ac  i  gloi 
cafodd y gynulleidfa gyfle  i  glywed rhai o’i 
gerddi. 
Diolch yn fawr i’r prifardd am gyflwynaid 

hynod ddifyr a gwerthfawr. Diolch hefyd i’r 
Clwb Golff – y  lleoliad a’r bwyd yn amlwg 
yn plesio. 

Croeso cynnes i’r Creigiau! 
Newydd  symud  i’r  pentref  mae  Luned  a 
David  Walters.  Croeso  cynnes  iawn  eich 
dau.  Ffisiotherapydd  yw  Luned  yn  Ysbyty 
Tywysoges  Cymru,  Penybont  a  chyfrifydd 
yw  David  yng  Ngwaelod  y  Garth.  Daw 
David  o  Borthcawl  yn  enedigol  a  Luned  o 
Ffynnon Taf – yn ferch i Kay a Dai Clement. 
Gobeithio’n  wir  y  byddwch  yn  hapus  iawn 
yn eich cartref newydd. 
A  thra’n  croesawu  Luned  a  David  – 

dymunwn  yn  dda  iawn  i  gyn­breswylwyr  y 
tŷ  ym Mharc Castell  y Mynach  sef Eifion a 
Beth  Thomas  a’r  plant  Sara  a  Rhys    sy 
bellach wedi ymgartrefu yn y Fro.

Lluniau 
Ysgol Pont 
Sion Norton 

Diwrnod y llyfr  Wythnos Fathemateg 

Eisteddfod Gŵyl Dewi 

Ysgol Evan James yn Croesawu’r Llydawyr 

Ymweld â’r Pentref Celtaidd 

Priodas Dr Rwth Ellis Owen a Stuart Baines 

Golygfeydd o 
Rifiw 
Clwb y 
Dwrlyn

Rygbi 
Llongyfarchiadau  i  dîm  rygbi  Dolau  a 
chwaraeodd  yn  erbyn  Nantyffyllon  ddydd 
Gwener,  Ionawr  29.  Cystadleuaeth  12  bob 
ochr  oedd  a’r  sgôr  derfynol  oedd  40­30  i 
Dolau.  Sgorwyr  cais  oedd  Jack  Powell  (2), 
Connor O'Brien, Dewi Casely, Iwan Griffith, 
Ryan Waters a Lewis Roberts. Da iawn chi ­ 
daliwch ati i ennill mwy yn ystod y tymor. 

Gweithdy Roced 
Daeth  cwmni  UWIC  i’r  ysgol  i  wneud 
gweithdy roced gyda dosbarth Mrs Thomas. 
Cafodd  y  plant wybodaeth  am  hanes  rocedi 
cyn mynd ati i gynllunio a chreu roced papur 
eu  hunain.  Uchafbwynt  y  prynhawn  oedd 
saethu  eu  rocedi    gyda  sawl  un  yn  hedfan 
dros yr ysgol! Prynhawn hwylus iawn. 

Apêl Haiti 
Trefnodd  cyngor  yr  ysgol  i’r  plant  wisgo 
dillad  eu  hunain  i  godi  arian  at  apêl  Haiti. 
Dangosodd aelodau cyngor yr ysgol  luniau i 
bawb yn ystod y gwasanaeth ac esbonio beth 
a  pham  roedden  ni’n  codi  arian.    Diolch  i 
bawb am godi dros £400. 

Comeniws 
Daeth  dau  aelod  o  staff  draw  i  ymweld  o 
Malaga, un o’n hysgolion gyda phartneriaeth 
Comeniws.  Gwelon  nhw  ddigon  o 
draddodiadau  Cymru  sef  gêm  rygbi 
rhyngwladol, Eisteddfod ysgol yn ogystal ag 
ymweliadau  i  lefydd  enwog  lleol.  Aethon 
nhw  hefyd  ar  ymweliad  i  YG  Llanhari. 
Edrychwn  ymlaen  nawr  at  ymweliad  staff 
o’r Almaen cyn hir. 

Athletau 
Aeth  grŵp  o  11  disgybl  o  flwyddyn  5  i 
gymryd  rhan  mewn  gŵyl  athletau  a 
drefnwyd  gan  Campau’r  Ddraig  yn  y 
Rhondda.  Mwynheuodd  y  plant  daflu 
gwaywffon,  neidio,  taflu  pêl  i  enwi  ond 
ychydig o’r gweithgareddau. 

Pythefnos Masnach Deg 
Yn  ystod  y  pythefnos  gwnaethon  nifer  o 
weithgareddau  amrywiol  ar  draws  yr  ysgol 
gyfan.  Roedd  blasu  bwyd,  coginio,  tasgau 
ysgrifennu,  gwaith  daearyddol,  siop 
fwyd……  Gorffennodd  yr  ŵyl  gyda  bore 
coffi  ar  gyfer  rhieni.  Diolch  i  bawb  a 
gyfrannodd. 

Gymnasteg 
Aeth  grŵp  o  ferched  i  gystadlu  yng 
nghystadleuaeth  ysgolion  Morgannwg 

YSGOL Y DOLAU 

Ganol.  Perfformiodd  pawb  yn  wych  ac 
enillodd  y  tîm    y  fedal  aur  am  eu  hoed  a 
grŵp!  Da  iawn  i  Emily  Thomas,  Bechan 
Abbott,  Megan  Abbott  a  Carys  Llewellyn. 
Yn  ogystal  aeth  Mily  Thomas  ymlaen  i 
ennill  medal  arian  yn  unigol  a  bydd  yn 
cystadlu  dros  ysgolion  Morgannwg  Ganol 
yng nghystadleuaeth derfynol Cymru gyfan. 
Ar    Fawrth  14eg  cystadlodd  Emily  yng 
Ngerddi  Sophia  ar  gyfer  ei  gradd  lefel 
‘Elite’.  Dros  5  cystadleuaeth  daeth  Emily’n 
gyntaf  ac  enillodd  y  fedal  aur. Mae  hyn  yn 
golygu  bod  Emily  nawr  yn  derbyn  ‘cap 
coch’  fel  gymnastwr  rhyngwladol  yn  9 
mlwydd  oed!  Bydd  Emily’n  cystadlu  yn 
Birmingham  ym  mis  Mai,  yn  cynrychioli 
Cymru  yng  nghystadleuaeth  derfynol 
Prydain. Pob lwc i Emily. 

Eisteddfod Ysgol 
Cawsom  ddiwrnod  prysur  a  llawn  hwyl  yn 
Eisteddfod  yr  ysgol.  Mwynheuodd  pawb 
gymryd  rhan  mewn  eitemau  amrywiol  ­ 
canu,  adrodd,  dawnsio…..  Ar  ddiwedd  y 
dydd cafodd Iwan Krieger a Neve Cooper eu 
hanrhydeddu  gyda  chadair  a  choron 
Eisteddfod Dolau. 

Taith i’r Afon Ogwr 
Aeth  plant  blwyddyn  5  a  6  ar  ymweliad 
maes  i  ddilyn  yr  afon  Ogwr  o’i  darddiad 
lawr i’r môr. Roedd yna 7 safle  i gyd ­ pob 
un  yn  dangos  elfen  wahanol  o’r  afon. 
Cynhaliodd  y  plant  arbrofion  amrywiol  i 
fesur  hyd,  dyfnder,  cyflymdra,  tywydd  a 
thymheredd  ym  mhob  safle.  Cawsant 
ddiwrnod arbennig yn dysgu am yr  afon a’i 
thaith, gydag amser i ymlacio ar y  traeth yn 
Ogwr ar ddiwedd y dydd. 

Pêl­droed 
Aeth  Mr  Lewis  a  2  tîm  i  gystadlu  mewn 
cystadleuaeth  6  bob  ochr  yng  Ngerddi 
Sophia, Caerdydd. Roedd dros 30 o ysgolion 
yna eleni. Dyma’r tro cyntaf i dîm o ferched 
gystadlu  yn  y  gystadleuaeth.  Chwaraeodd  y 
2  dîm  yn  dda  iawn,  ond  yn  anffodus  ni 
chyrhaeddon ni’r gemau terfynol. Da iawn i 
Chloe  Lewis  a  Laura  Keeble  am  sgorio’r 
goliau cyntaf i'r tîm merched. 

Celf a Chrefft yr Urdd 
Mae’r  plant  wedi  bod  wrthi’n  gweithio’n 
galed  ar  gyfer  celf  a  chrefft  yr  Urdd. 
Teimladau oedd y thema eleni a chystadlodd 
y  plant  mewn  nifer  o  weithgareddau  megis 
pypedau,  gemwaith,  gwaith  2d  a  3d, 
ffotograffiaeth.  Roedd  llawer  iawn  yn 
fuddugol  a  chawsant  eu  harddangos  nos 
Wener Mawrth 26ain mewn noson wobrwyo 
ym Mae Caerdydd. Emily Thomas 

YSGOL GYFUN 

LLWYBRAU I’R BRIG! 
Ieuenctid  yr  Urdd  yn  ennill  cymhwyster 
hyfforddiant trwy waith y mudiad 
Mewn seremoni  arbennig ddydd Gwener 26 
Chwefror 2010, yn Theatr y Ganolfan Gydol 
Oes,  Garth  Olwg,  gwobrwywyd  Disgyblion 
Bl 12 â thystysgrifau am eu harweiniad wrth 
weithio  gyda  phobl  ifanc.   Am  y  tro  cyntaf 
erioed,  cyflwynwyd  tystysgrif  OCN  sef 
Hyfforddiant  Arweinyddiaeth  Grwpiau 
Ieuenctid  Iau  trwy’r  corff  Agored  Cymru  i 
ddisgyblion  Ysgol  Gyfun  Garth  Olwg  fel 
rhan  o’u  gwaith  yn  cydweithio  gydag  Eleri 
Mai  Thomas,  Swyddog  Datblygu  Ieuenctid 
newydd  Urdd  Gobaith  Cymru,  yma  yn  yr 
ysgol.    Dyma’r  tro  cyntaf  erioed  i’r  Urdd 
gynnig  y  cyfle  i  ddisgyblion  o  dan  eu 
goruchwyliaeth  fanteisio  ar  ennill 
achrediadau mewn cydweithrediad â Choleg 
Cymunedol YMCA Cymru. 
Rhan  o  gynllun  newydd  ‘Llwybrau  i’r 

Brig’  sef  cynllun  Llywodraeth  Cynulliad 
Cenedlaethol  Cymru  a  ran­ariennir  gan 
Gronfa  Gymdeithasol  Ewrop  a  thrwy 
gyfraniadau  ychwanegol  gan  bartneriaid 
eraill,  sydd wedi galluogi’r Urdd  i  gynnig  y 
cymhwyster.  Rhan  o  brosiect  ‘Cyrraedd  y 
Nod’ yw  ‘Llwybrau  i’r Brig’ a’r bwriad yw 
gwella  sgiliau  a  dyheadau  pobl  ifanc,  gan 
roi’r  cyfle  gorau  iddynt  ddatblygu  gyrfa 
lewyrchus  yn  y  dyfodol.  Mae  lle  amlwg 
hefyd i’r Gymraeg yn y gwaith hwn. 
Yn  y  seremoni,  cyflwynodd  yr  Aelod 

Cynulliad lleol Jane Davidson (Y Gweinidog 
dros yr Amgylchedd, Cynaliadwyedd a Thai) 
y  tystysgrifau  i  ddisgyblion  Bl  12  Garth 
Olwg a Bl 8 Ysgol Gyfun Rhydywaun.   Yn 
ymuno  â  hi  i  longyfarch  y  criw  roedd  Prif 
Weithredwr  yr  Urdd,  Efa  Gruffudd  Jones. 
Yn  ystod  y  seremoni  hefyd  bu  Bethan 
Walkling  a  Tenessee  Price  yn    sôn  am  y 
profiadau  a  gafwyd  wrth  ddilyn  y 
cymhwyster 

ACTORION TALENTOG 
GARTH OLWG! 
Actor y Flwyddyn 
Mae Jamie Burch o Flwyddyn 9 wedi ennill 
gwobr  “Actor  y  Flwyddyn”  yn  ei  gategori 
oedran  mewn  seremoni  “Gwobrau  Drama 
Ysgolion”  a  gynhaliwyd  yn Theatr  y Grand 
yn Abertawe ym mis Ionawr eleni. 
Roedd Jamie yn un o  chwe disgybl  i  gael 

eu  henwebu  yn  y  categori  hwn  gyda 
chystadleuaeth gref yn ei erbyn. 
Yn  ôl  Jamie  roedd  yn  noson  i’w  gofio 

gyda’r merched i gyd wedi gwisgo lan yn eu 
ffrogiau  hardd    a’r  bechgyn  yn  eu  teis  du! 
Noson  "Oscar" go  iawn!   Dywedodd  Jamie, 
“Roeddwn yn hapus iawn i hyd yn oed gael 
fy enwebu, ond roedd ennill yn anhygoel!” 
Mae  pawb  yn  yr  ysgol  yn  falch  iawn  o 

lwyddiant  Jamie  ac  yn  edrych  ymlaen  at  ei 
weld  ar  y  llwyfan  mawr  ryw  ddydd! 
Llongyfarchiadau mawr i ti Jamie gan bawb 
yn yr ysgol.

Dyddiadur Taith Uganda 
14/02/10 ­ 19/02/10 

Rhan 1 

Dros  hanner  tymor  teithiodd  tair  ohonom  i 
Uganda  fel  rhan  o  raglen  ‘Connecting 
Classrooms’ sydd wedi adeiladu partneriaeth 
rhwng Uganda, De Affrica a Chymru.  Y tair 
ohonom oedd Sandra Hughes  (Ysgol Gyfun 
Garth  Olwg),  Victoria  Andrews  (Ysgol 
Gyfun  Garth  Olwg)  ac  Amanda  Lloyd 
(Ysgol  Gynradd  Pont  Siôn  Norton).  Dyma 
ddyddiadur  sy’n  cofnodi  rhai  o’r  profiadau 
bythgofiadwy  a  gawsom  mewn  wythnos 
brysur a oedd hefyd yn un o brofiadau mawr 
bywyd! 

Dydd Sul 14/02/10 
Rydym wedi  cyrraedd  Kampala,  Uganda  ar 
ôl  siwrne  hir  iawn  ac  i’n  croesawu  ni  i’r 
ardal,  cawsom  ein  gwahodd  i wasanaeth  yn 
yr Eglwys ­ ac mae’n rhaid dweud mai dyma 
beth oedd croeso. Cawsom fynd i ddau allan 
o’r  tri  gwasanaeth  yn  y  bore  lle'r  oedd  yr 
Eglwys  yn  llawn  ysbryd  da  gyda  llawer  o 
ganu, chwerthin a hwyl. 
Yn ystod y prynhawn aethom draw i fwyty 

i gwrdd â gwahanol bobl sydd ynghlwm â’r 
tair  ysgol  rydym  yn  gweithio  gyda  nhw. 
Ond    profiad  gorau’r  diwrnod  oedd  bwyta 
bwyd am 10 o’r gloch y nos yn y tywyllwch 
gan obeithio mai cyw iâr a sglodion oeddem 
yn ei fwyta!! 

Dydd Llun 15/02/10 
Yn ystod  y bore  aethom  i gwrdd â Maer yr 
ardal a'r dyn sydd yn gyfrifol am Addysg yn 
yr ardal leol. Roedd e’n berson oedd yn falch 
iawn o’n cyfarfod ni er mwyn trafod beth yr 
hoffai ef ei weld yn digwydd yn y wlad yn y 
dyfodol. 
Yna aethom i Ysgol Gynradd Llywodraeth 

yr  ardal  lle  cawsom  gryn  agoriad  llygad  ! 
Roedd  y  dosbarth  lleiaf  yn  ddosbarth  o  75 
disgybl  tra  roedd  y  dosbarth  mwyaf  yn 

ddosbarth  o  109  disgybl  lle'r  oedd  nifer  y 
disgyblion dal i godi gan fod amser cofrestru 
i’r ysgol heb orffen eto.  Roedd gwisg ysgol 
gan bron bob disgybl er yn wahanol iawn i’r 
math o wisg rydyn ni wedi arfer â hi. Er ein 
bod  yn  ysgolion  hollol  wahanol  yr  un 
rheolau  gwisg  sydd  mewn  ysgolion  yn  y 
wlad hon ag sydd yn ein gwlad ni ! 
Cawsom  gyfle  i  arsylwi  gwers  ac  mae’n 

rhaid  dweud  ei  bod  wedi  bod  yn  wers 
ardderchog er mwyn dod i adnabod rhannau 
o bysgodyn.   Er bod yr  ysgol  yn  ysgol  fwy 
tlawd  na  llawer  o  ysgolion  eraill  y  wlad 
roedd  eu  dosbarthiadau  yn  lliwgar  ac  yn 
llawn gwybodaeth fel ein dosbarthiadau ni. 
Yna daeth ein tro ni i gyfrannu at addysg y 

plant ! Cefais brofiad gwych yn y prynhawn 
o  ddysgu  dosbarth  o  109  disgybl  –  gyda 
phob un ohonynt  yn gwrando’n astud ac yn 
ysu  i gymryd rhan.  Yna fe gawsom amser i 
chwarae pêl rwyd yn erbyn merched yr ysgol 
ac mae rhaid dweud ei bod hi’n anodd iawn i 
dal lan gyda nhw. Roedd eu sgiliau pêl­rwyd 
yn ardderchog. 
Yn y nos fe drefnwyd parti ar ein cyfer fel 

ein bod yn cael cwrdd â mwy o bobl o’r tair 
ysgol roedden ni yn mynd i fod yn eu helpu 
yno  dros  yr  wythnos.  Roedd  yn  brofiad  da 
cael  clywed am eu profiadau nhw o ddysgu 
ac addysgu. 

Dydd Mawrth 16/02/10 
Heddiw  roedden  ni  yn  ymweld  â’r  Ysgol 
Uwchradd breifat  sydd yn  rhan o’r  clwstwr. 
Cawsom  groeso  mawr  gan  y  disgyblion    a 
oedd  yn  chwarae  offerynnau  pan 
gyrhaeddom. 
Roedd  pob  disgybl  yn  hapus  i  ddangos 

beth  roedden  nhw  yn  medru  ei  wneud. 
Roedd niferoedd yn  yr Uwchradd llawer yn 
is na’r cynradd ond eto nid oes gwahaniaeth 
mawr    rhwng  ysgol  llywodraeth  a  phreifat 
o’r hyn welon ni yn y wlad. 
Cefais  amser  i  gynnal  gwers  yn  yr  ysgol 

yma  hefyd  lle  cefais  fanteisio  ar  wneud 
gwaith  grŵp  gyda’r  disgyblion.  Gan  fod  yr 
ystafelloedd dosbarth yn fach gyda 4 disgybl 
i  bob  mainc  mae  eu  dulliau  addysgu  yn 
draddodiadol  iawn  lle mae’r athro yn  siarad 
a'r disgyblion yn gwrando a chopïo. 

Ysgol Gynradd 
Gymraeg Garth 

Olwg 
(Lluniau tudalen 16) 

Ymddeoliad Mrs Tomlinson 
Mae dathlu mawr wedi  bod  yn Garth Olwg 
yn  ddiweddar  Amser  i  ddathlu  cyfnod  Mrs 
Tomlinson  yn  yr  ysgol,  ond  tristwch  hefyd 
am  fod  ei  chyfnod  wedi  dod  i  ben.  Daeth 
Mrs  Tomlinson  i’r  ysgol  fel  athrawes 
newydd  o’r  coleg.  Gwelodd  hi’r  ysgol  yn 
tyfu o nerth i nerth dros 41 o flynyddoedd. 
Cynhaliwyd noson fawr yn ‘De Courceys’ 

er  mwyn  talu  teyrnged  i  Mrs  Tomlinson. 
Roedd  hi’n  noson  bythgofiadwy  a  chyfle  i 
aelodau’r  staff,  cydweithwyr  o’r  Sir  a 
ffrindiau ddod at ei gilydd i rannu profiadau 
amrywiol  –  pob  un  gyda  gair  da  i  ddweud 
amdani! 
Cafodd  y  staff  presennol  gyfle  i  ddathlu 

gyda  Mrs  Tomlinson  yn  y  Caesars  Arms 
hefyd.  Diolch  Mrs  Tomlinson  am  brynu’r 
gwin.  Roedd  y  bwyd  a’r  awyrgylch  yn 
hyfryd! 

Ac i orffen y dathliad, trefnwyd cyngerdd 
yng nghapel Salem ble bu plant yn  rhan o’r 
dathlu.  Perfformiwyd  eitem  gan  bob 
dosbarth – rhai yn cyfeirio at ei mwynhad o 
siopa!  Fe  fydd  digon  o  gyfle  i  siopa  a 
defnyddio’r  ‘bus  pass’!  Diolch  Mrs 
Tomlinson, a mwyhewch!!! 

Trip y Meithrin / Derbyn i fferm ‘Amelia 
Trust’ 
Dyna  hwyl  gafodd  y  plant  Dan  5  wrth 
ymweld â’r fferm yn ddiweddar. Trefnwyd y 
trip  fel  diweddglo  i’n  thema  ‘Y  Fferm’. 
Dysgodd  y  plant  lawer  wrth  arsylwi  ar  y 
gwahanol  anifeiliaid  ar  y  fferm.  Gwelsant 
eifr,  gwartheg,  moch,  cwningod,  gwyddau, 
ieir, defaid ac ŵyn bach! Roedd y tywydd yn 
wych  ar  gyfer  yr  ymweliad,  ac  ni  ddaeth  y 
glaw tan ddiwedd y daith a phob un yn ôl ar 
y  bws.    Diolch  i’r  rhieni  a  ddaeth  gyda  ni, 
ond  yn  bennaf,  diolch  i’r  plant  am  eu 
hymddygiad gwych! 

Penwythnos ym mharc Aberdâr 
Diolch  yn  fawr  i  Miss  Adams  am  drefnu 
penwythnos  ym  mharc  Aberdâr.  Diben  y 
penwythnos oedd i blant a oedd yn cystadlu 
yn yr Eisteddfod gymdeithasu a fwynhau, yn 
ogystal  â  pharatoi  ar  gyfer  yr  holl  gystadlu 
oedd  o’u  blaenau.  Cafodd  bawb  amser 
arbennig. Diolch i  aelodau’r  staff  am roi  eu 
hamser  dros  y  penwythnos,  ac  i’r  plant  am 
ymddwyn mor dda! 

Yr Eisteddfod Gylch a’r Eisteddfod Sir 
Llongyfarchiadau  mawr  i  bob  un  a  fu’n 
cystadlu  yn  yr  Eisteddfod  Gylch  a’r 
Eisteddfod  Sir.  Cawsant  lwyddiant  mawr! 
Diolch  i’r  staff  am  eu  hamser,  yn  bennaf  i 
Miss Adams. 
Dyma ganlyniadau’r Eisteddfod Sir: 
Unawd  bl2  ac  iau  ­3ydd  ­  Steffan  West 
Llefaru  bl  5  &  6  ­  1af  ­  Osian  Gruffydd 
Unawd  chwythbrennau  ­  1af  ­  Katherine 
Hamilton. Deuawd ­ 3ydd ­ Morgan Wood a 
James  Warman.  Ensemble  Lleisiol  ­  3ydd. 
Parti  Deulais  ­  3ydd.  Can  Actol  ­  2ail. 
Cerddorfa ­ 1af. Ensemble Offerynnol ­ 2ail 
Côr ­ 2ail 
Pob hwyl i’r Gerddorfa, Osian Gruffydd ac 

i  Katherine  Hamilton  yn  yr  Eisteddfod 
Genedlaethol! 

Cystadleuaeth pêl­droed yng Nghaerdydd 
Buodd  y  tîm  cyntaf  yn  chwarae  mewn 
cystadleuaeth  pêl­droed  saith  bob  ochr  yng 
Nghaerdydd.  Cafodd y plant gryn lwyddiant 
wrth  ennill  dwy  gêm,  a  chael  dwy  gêm 
gyfartal.    Llongyfarchiadau  i  Joe  Thomas, 
Lucas Watts, Emily Poole, Lewis Williams, 
James  Warman,  Joshua  Doyle,  Oliver 
Kittredge a Dylan Hughes. 

Priodas Miss Adams 
Pob  hwyl  i  Miss  Adams  sydd  yn  priodi  ar 
ddechrau  gwyliau’r  Pasg  yng  nghapel 
Tabernacl ym Mhen­y­Bont. Bydd  yn  fraint 
i’r  Parti  Deulais  ganu  yn  y  capel  tra  bydd 
Miss Adams a’i  gŵr yn arwyddo’r gofrestr! 
Mwynhewch  eich  mis  mêl,  ac  edrychwn 
ymlaen i glywed yr  hanes wedi’r gwyliau! 

“Billy Elliott” ­  y Sioe Gerdd 
Mae  sioe  gerdd  gyffrous  a  rhagorol  yn  cael 
ei  chynnal  yn  Abertawe  ac  yr  wyf  i,  Rhys 
Coxley wedi bod yn  lwcus iawn i gael rhan 
Michael  sef  ffrind  gorau  Billy  Elliot,  yn  y 
cynhyrchiad.    Gofynnwyd  i  mi  fynd  am 
glyweliad gan un o  athrawon “Stagecoach”, 
sef  yr  ysgol  ddrama  yr  wyf  yn  ei  fynychu 
bob bore Dydd Sadwrn.   Es  i  i Abertawe ar 
gyfer  y  clyweliad  a  chlywais  fy  mod  wedi 
cael  un  o’r  prif  rannau  wythnos  yn 
ddiweddarach. 
Roeddwn  mor  hapus  i  gael  y  rhan  ac  yr 

wyf yn caru perfformio ar y  llwyfan.   Rwyf 
yn ffeindio gwaith theatr yn fwy cyffrous na 
gwaith  teledu.  Ar y foment dwi yn ymarfer 
llawer  yn  ystod  yr  wythnos  a'r 
penwythnosau.    Dwi’n  gwybod  y  bydd  e 
werth  e  yn  y  diwedd!    Dwi’n  hoffi  canu, 
dawnsio  ac  actio  ac  ni  fedraf  aros  am  y 
sioe!! 

Llwybrau i’r Brig ­ gwobrwywyd Huw Blainey, Carwyn Hale, 
Nel Isaac, Tennessee Price, Connor Quinn, Elinor Rhys, Elina 
Thomas, Bethan Walkling, Tomos Watkins a Jay Worley. (Yn 
absennol o’r llun, Eiri Siôn, Bethan Parker a Joseph Thomas) 

Parti Ffarwelio 
Mrs Tomlinson 

Ensemble Lleisiol a 
Cherddorfa Ysgol 

Garth Olwg 

Ysgol Gyfun Garth Olwg 

Dosbarth mewn ysgol gynradd a band ysgol uwchradd yn Uganda


